
 Laat ons bly staan, net ’n oomblik, terwyl ons ons hoofde 
buig.
2 Hemelse Vader, ons is dankbaar, vanaand, vir die 
geleentheid wat ons het, om weer te kom na die huis van 
aanbidding, waar ons onsself en ons probleme aan U gegee 
het, dat U belowe het om ons hier onder die gestorte Bloed te 
ontmoet. Die enigste voorsiene plek wat God ooit gehad het 
wat ’n sondaar, of enigiemand God kon ontmoet, was onder 
die gestorte Bloed. So ons kom in die Naam van die Here Jesus, 
in die wete dat U dit belowe het. As ons enigiets in daardie 
Naam sou vra, sou dit gegee word. Ons glo U, Vader. Help ons 
ongeloof. Ons bid dat ons byeenkoms, vanaand, tot die eer van 
God sal wees, dat God vereer mag word, en Sy Naam erken 
mag word onder die mense. Want ons vra dit in Jesus Naam, 
die Seun van God. Amen.

 Mag maar sit.
3 Ag hierdie ’n voorreg om weer hier te wees vanaand, en 
hierdie mooi groep mense hierbuite vergader te sien. Ek glo, 
hulle het gesê dit was ’n vee uitstalplek. Ek het dienste gehou, 
omtrent, alle soorte plekke om die wêreld. Ek onthou buite in 
Kalifornië, het ek twee of drie byeenkomste gehad daar by die 
Cow Palace, noem hulle dit. En van verskillende groottes, ’n 
kamertjie wat vyf of ses mense sou huisves, op tot die grootste 
byeenkoms wat ons ooit eenkeer gehad het, was Bombaai, 
vyfhonderd duisend, by een byeenkoms.
4 Maar, Bombaai, ’n groot ding, ons Here het baie mense 
gered. As ons net die kerke kon kry om saam te werk, kon hulle 
daardie Hindoes ensovoorts neem. En dit was regtig, wat ons 
sou noem “ongelowiges.” Enigiets wat nie glo in die Here Jesus 
Christus nie, noem ons ’n “ongelowige.” En daar was letterlik 
duisende wat Christus aanvaar het, maar jy kon…kon net nie 
by hulle uitkom nie.
5 Toe by Durban, Suid-Afrika, het ons daar geregistreer, die 
mense, dertigduisend by een altaaroproep, een middag. Waar, 
die volgende dag, die burgemeester, Sidney Smith, van Durban, 
was omtrent sewe of agt van daardie groot Britse bakkies net 
vol gepak met ou krukke en dinge waarop die mense geloop het, 
vir honderde myle. Of, hulle het hulle gebring vir weke, af deur 
die oerwoude, op draagbare. Hulle was vol gepak daarmee.
6 Die burgemeester het my gebel, gesê: “Gaan na jou venster 
wat na die Indiese Oseaan kyk, daarbuite by die hotel,” gesê: 
“en jy sal iets sien wat jy nog nooit tevore gesien het nie.”

7 En hier was daardie groot bakkies net opgestapel met, 
wat ons sou noem, krukke en draagbare, ensovoorts, om hulle 
geliefdes uit die oerwoude te dra. En die mense wat op hulle 
was, die dag tevore, het agter die bakkie geloop, Glo Net gesing 
in hulle moedertaal. Dit was beslis ’n wonderlike gesig om dit 
te sien.
8 En daarbinne was dokters. Baie van hulle het die gevalle 
ondersoek, om seker te wees dat hulle reg was. Ons wil niks 
publiseer, of niks druk, behalwe as die waarheid bewys kan 
word nie. Moet bewys word!
9 Het pas ’n brief ontvang van ’n…rukkie gelede. Dit het pas 
na my toe gekom. Is ’n spesialis, ’n beroemde dokter in Indiana. 
Hy’s Katoliek, van geloof. En sy seun is ’n priester in die St. 
Meinard klooster by Jasper, Indiana. Dit was Dr. C. Ackerman. 
En ek het hom ontmoet op ’n jagtog, eenmaal. En hy het vir elf 
jaar gejag, vir ’n eland. Hy het nie een gekry nie. En daardie 
aand, het ons tot omtrent twee-uur gesit, oor die Here gepraat.
10 Ek het gehoor hierdie dokter was daarbo by die kamp. So 
toe ek daarbo gekom het, het ek verwag om iemand te sien 
wat arrogant en onverskillig was. Maar ek het ’n baie gawe, 
sagte tipe man ontmoet. Hy het nadergestap, gesê: “Is u Broer 
Branham?”
 En ek het gesê: “Ja, meneer, ek is.”
 En hy het my hand geskud. Hy het gesê: “Ek is Dr. 
Ackerman.”
 Ek het gesê: “Wel, ek is beslis bly om u te ken.”
11 Ons het begin praat oor God, en hoedat as Hy ooit God 
was, Hy God moet bly, of Hy was nooit God nie. Sien? ’n 
Historiese God help glad nie vandag, as Hy nie dieselfde vir die 
mense vandag is as wat Hy toe was nie.
12 So, omtrent drie-uur, ons, o, het die—die gids ons wakker 
gemaak. En was…Ek het ook as gids opgetree, so ons sou 
ons tog onderneem, ons manne uitneem na verskillende plekke 
uitneem waar ons gelei het. Op die pad af, was Dr. Ackerman 
aan my toegewys.
13 En op die pad af, het hy gestop, ’n tydjie voor daglig. Sy 
hand op my skouer gesit, gesê: “Broer Branham?”
 Ek het gesê: “Ja, meneer, dokter.”
14 Hy het gesê: “Ek is totaal oortuig van Jesus Christus.” Hy 
het gesê: “Ek het ’n seun, jy weet, is ’n priester hier by die 
klooster.”
 En ek het gesê: “Ja, meneer.”
15 Hy het gesê: “Ek is Katoliek, van geloof. Ek reken dis die 
kerk.” Hy het gesê: “Ek glo as—as Hy ooit God was, is Hy God 
van alle mense.”

16 Ek het gesê: “Dis presies reg. Hy het alle mense geskape. 
En deur een Bloed het Hy alle volke gemaak.”
17 En hy het gesê: “Ja, meneer, ek glo dit.” Gesê: “Ek het jou 
boeke gelees.” Hy het gesê: “Ek sê dit vertroulik. Ek glo, as 
jy God sou vra, om vir my ’n eland te gee vandag, sal ek dit 
kry.” Gesê: “Elf jaar het ek vir hulle gejag; was in sneeustorms 
vasgevang.”
18 Ek het gesê: “Ek sal die Here vra om vir jou een te gee, 
dokter. Dis al wat ek kan doen.” En toe ek vir Hom gevra het, 
het ek vir hom gebid. Ek het gesê: “Dokter, om presies nege-
uur vanmôre, gee die Here jou ’n vyf-punt elandbul.”
 En hy het gesê: “Ek glo dit.”
 Dis al wat hy moes doen. “As jy dit glo.”
19 So, ek en ’n vriend, het op die heuwel geklim, en die 
horlosie dopgehou. Om nege-uur het die geweer gevuur. Hy het 
die vyf-punt elandbul gehad. Ons het gegaan en hom dit help 
inbring.
20 Hy bring sy pasiënte om voor gebid te word. Ek het pas 
’n spesiale saak gehad, dat hy ’n kankergeval het, ’n vrou wat 
sterf aan kanker, wat hy hiernatoe wil laat vlieg. Maar ek gaan 
huis toe, na môre, na, oormôre. So ek het hom gesê, wag net tot 
ek daar kom, ons sal bid vir die vrou wanneer ons daar kom.
21 So, sien, baie, as die saak sinvol aan ’n persoon voorgestel 
kan word! Goddelike genesing is soveel oor gepraat, en soveel 
fanatisme daaraan geheg, soos daar in enigiets anders is. 
Enige—enige soort van ’n godsdiens of enigiets, kry jy fanatici.
22 Selfs in die Mohammedane, sal jy vind daar is, en die 
Hindoes. Jy sal iemand daar vind, ou huigelaar wat vir ’n paar 
toeriste optree, wat op spykers lê ensovoorts, glas. Maar agter 
in die binneland, is ’n man wat regtig daarin glo. Hy doen dit 
vir offerhande.
23 En—en ons vind dit in alles. Ons vind fanatisme. Selfs ’n 
fanatiese eter eet te veel. Of, of, enigiets!
24 Maar as die saak regtig voorgestel word in die Skrif, dan is 
daar niks wat kan…Ek kry meer gelowige dokters as wat ek 
gelowige predikers kry. Ek kry. Ek kry regtig. Meer glo.
25 Daar is ’n onderhoud met my gevoer by Mayo’s. As julle dit 
almal weet, dit was in die koerante, en alles. En goeie klinieke 
van dokters oral. Daar’s niks. Hulle glo dit. Ek—ek het dokters 
gehad wat vir my kom vertel het, soos by die onderhoud daar, 
gesê het: “Ons maak nie aanspraak om genesers te wees nie. 
Ons maak aanspraak om die natuur te help. Daar’s net een 
geneesheer; dis God.”
26 Hoeveel het die Reader’s Digest gelees, van daardie klein 
Donny Morton, dat hulle daarby geteken het: “was genees”? 

En: “Die wonderwerk van Donny Morton,” Reader’s Digest. So, 
dit, dit het my op ’n onderhoud laat inkom daaroor. Daardie 
seuntjie was opgegee deur Mayo’s, Hopkin’s, en almal van 
hulle. En die Here Jesus het hom genees, hom gesond gemaak.
27 En Florence Nightingale, oorlede Florence Nightingale 
se agterkleindogter, London, Engeland. Sy was gevlieg van 
Durban, Suid-Afrika.
28 En die ding was wanvoorgestel. Net soos die…soos 
baiekeer in…
29 En die Christendom word wanvoorgestel vir mense. 
Christendom is wanvoorgestel vir mense as ’n aflê van ’n 
geloofsbelydenis. Christendom is ’n lewende Wese, Jesus 
Christus, die opgestane, God wat lewendig is en nou onder ons 
is. Christendom is ’n Persoon, nie ’n geloofsbelydenis nie. “Om 
Hom te ken, is Lewe.” Nie eens Sy Woord te ken nie; dit is nie 
Lewe nie. “Hom te ken,” en Hy is die Woord.
30 ’n Kêrel het vir my gesê, nie lank gelede nie, gesê…Ek 
het net bespreek oor die wat ons glo oor ’n sekere Skrif in die 
Bybel. Hierdie kêrel was nogal ’n student. Hy het gesê: “Wel, jy 
ken net nie jou Bybel nie.”
31 Ek het gesê: “Ek ken die Outeur baie goed.” So, die 
belangrikste ding, of ek Hom ken. Hy sal sorg vir die res 
daarvan. “Om Hom te ken is Lewe.”
32 En, nou, môre-oggend, in die gebou hier, daar, my 
skakelbeampte, Dr. Lee Vayle, is hier. Daar vrae in julle 
gemoed is, kom, hy sal dit beantwoord, enigiets doen wat hy 
kan, om julle te help. Dr. Vayle is hier. Ek glo hy is iewers in 
die agterkant van die gebou nou. Baie goeie student, en ’n baie 
goed opgeleide man vir die werk. So, as enigiemand ’n vraag 
het, of enigiets, en in plaas van om dit net nou te vra, in ’n 
openbare byeenkoms soos hierdie, wel, sien Dr. Vayle. En hy 
sal bly wees om oor enigiets te praat wat—wat julle met hom 
oor wil praat. En dan het hy ’n diens hier, in die oggend. En 
ons sal bly wees om—om die mense hier te ontmoet.
33 En, dan, Sondagoggend, sal Sondagskool wees, 
dwarsdeur die stad. Ons probeer nie—nie om Sondag te neem, 
Sondagoggend of Sondagmiddag, in die ouditorium hier nie, 
want dis—dis nie reg nie.
34 Julle sien, die kerke, julle, julle plig is by julle—julle kerk. 
En wanneer die kerk dienste het, moet—moet dit julle plek 
wees. En ons wil nie hê enigiemand moet hiernatoe kom, 
wanneer julle julle eie plek het om by te woon nie. As julle 
kerk ’n herlewing het, en ons sal miskien in ’n stad inkom waar 
julle ’n herlewing hou, bedoel ons nie om dit te doen nie. Glad 
nie. Ons is hier in Christen gemeenskap, verdraagsaamheid, 
goeie wil teenoor alle mense, alle kerke. Ons doen nie…

35 Ek behoort glad nie aan enige organisasie nie. Ek behoort 
nie aan enige organisasie nie. Ek—ek is net ’n Christen. En 
ek, watter invloed ek het, ek probeer dit net gebruik om—om 
Christus te eer, en om sondaars tot bekering te bring. En dis 
al wat ek weet om te doen. In die hoop, op daardie Dag, en in 
die vertroue dat Hy sal sê: “Dit was welgedaan.” En dis die 
woorde wat ek wil sê…Hom hoor sê.
36 Ek het dikwels gewonder. Ek sou daarvan gehou het 
om Hom te hoor toe Hy gestaan het en Sy arms uitgestrek 
het daardie dag, en sê: “Kom na My toe, almal van julle 
wat vermoeid en belas is.” Nou, dit was verlede. Maar: 
“Welgedaan, My goeie en getroue dienskneg,” sal in die 
toekoms wees. En, ek, ek lewe om dit te hoor sê.
37 En nou, dan, Sondagmiddag, gaan ons bid vir die siekes. 
Partymaal verwys mense daarna as ’n genesingsdiens. Nou, dit 
is nie ’n genesingsdiens nie. Dis gebed vir die siekes. Sien? 
Ons bid vir die siekes. En, gewoonlik, is dit wanneer die dinge 
plaasvind, is wanneer ons bid vir die siekes.
38 Ek wil elke prediker hê, dwarsdeur die land, oral, wat glo, 
om te kom, om seker te wees om Sondagmiddag te kom, saam 
met ons te staan terwyl ons bid vir die siekes. Ongeag van wat 
jou denominasie is, of wat ook al dit is, ons gee nie daarvoor 
om nie. Sekerlik, het jy ’n gevoel jou mense, en die mense wat 
God se mense is, en die mense wat genees wil word.
39 Onthou, wanneer jy siek is, jou eerste plig is om jou dokter 
te gaan sien en te sien wat hy sê. En dan wanneer hy die 
geval diagnoseer van iets wat—wat hy nie kan nie; wetenskap, 
wetenskap nie in staat was om enige hulp vir jou aan hom te 
openbaar nie, dan het jy ’n reg om na God te kom. Hy is die 
groot Geneesheer. En dan…
40 En bid, en laat daar vir jou gebid word. Hulle doen dit, 
behoort dit te doen, in elke Christenkerk. Miskien, doen 
hulle dit hier. Ek weet nie. Maar meeste van die plekke, bid 
Christene vir hulle siekes. Presbiteriane, en baie van hulle, 
hou groot genesingsveldtogte dwarsdeur die noorde, en 
verskillende dele van die land, bid vir die siekes, en het groot 
sukses; Presbiteriaan, Lutheraan, Metodis, baie van hulle.
41 Die groot herlewing het begin met genesingsveldtogte. En 
so het hulle weggekom daarvan af, natuurlik. Die nuwe groep 
wat inkom, hulle, klomp manne kom bymekaar en verdeel Dit 
soos hulle wil, en dan gaan dit weg Daarvan af, julle sien, 
gaan reguit terug na daardie geloofsbelydenis, soos Fariseërs 
en Sadduseërs van die tyd van die Here Jesus.
42 Maar nou, elke prediker word uitgenooi, Sondagmiddag, 
om saam met my te kom wees, en—en my te help soos ons vir 
die siekes bid. Bring uit julle siekes en beproefdes.

43 Nou, ons probeer nou om die mense sondaars te laat vind 
wat nie ons Here ken nie, wat nie besef dat Hy nie dood is nie. 
Hy lewe. Hy, Hy is nie dood nie. Hy is lewendig, vir altyd. En 
Hy het gesê: “Omdat Ek lewe, lewe julle ook.” Wat ’n belofte, 
en wat ’n vertroosting, wanneer ons die tyd sien naderkom!
44 Alle ware Christene glo dat die tweede Koms van Christus 
naby is. Hoe ver weg, weet ons nie. Het julle gesien Alaska 
het nog ’n paar aardbewings gehad vandag? Een van hulle, 
so hard soos die eerste een was, het net nie dit platgeskud 
nie. Julle weet, Jesus het gesê daardie dinge sou plaasvind net 
voor Sy Koms.
45 En, onthou, hierdie dinge wat julle hier sien gebeur, die 
Woord het voorspel dat hulle hier sou wees, net soos Hy die 
aardbewing voorspel het. So, tesame, waarom kan ons nie net 
ons harte saamvoeg en dit verbind in God se Woord, en met 
ons hele harte glo nie? Goed.
46 Nou, gisteraand, was ons…Ek het ’n teks geneem van 
Abraham, toe hy die Naam van die Here genoem het wat 
aan hom verskyn het daarbo by die offerhande van sy seun, 
waarnatoe hy gegaan het. Die naam was genoem Jehovah-Jireh, 
wat beteken: “die Here sal vir Homself ’n offerhande voorsien.”
47 Nou, vanaand, het ek ’n paar Skrifte en notas, of twee, hier 
neergeskryf, wat ek graag wil laat—laat by julle. Nou, net voor 
ons dit doen, laat ons net weer ’n oomblik bid.
48 Vader, ons bid dat U U Woord sal neem… “U Woord is 
Waarheid.” En die Bybel het gesê, Jesus wat praat, het gesê: 
“Die Woord is ’n Saad wat ’n saaier gesaai het.” Nou ons besef 
dat as ’n saad ’n goeie saad is, is dit kiembaar. En as daardie 
saad uitgevoer is, sy plan in—in God se wil, dan laat dit ’n 
kiembare saad. En toe Jesus op aarde was, was Hy daardie 
Wynstok. En die saad wat Hy gesaai het was Sy Woord, en ons 
weet dat dit kiembaar gemaak is deur Sy Eie Lewe.
49 En ons weet dat ’n saad, wanneer dit in die regte soort 
grond val; nie op klippe, met geen wortel nie; nie in dorings en 
distels, wat dit spoedig sou versmoor nie; maar in goeie, ryk, 
vrugbare geloof. Elke saad sal volgens sy soort voortbring.
50 En ons weet dat elke saad, of belofte van God, sal voortbring 
volgens sy soort, wat dit beloof het, as dit die li-…regte grond 
tref, die grond wat voorberei is, gereed; al die—die klippe 
is uitgegooi, en die wortels, en die bitterheid, en selfsug, en 
onverskilligheid, en jaloesie, is alles uitgespit; daardie wortel 
van bitterheid wat ontstaan, wat somtyds die ding so bederf wat 
God probeer doen. Ons bid, God, dat dit nie tussen ons sal wees 
nie, maar dat die goeie Woord goeie grond sal vind in hierdie.
51 Soos ons hierdie groot aartsvader, Abraham, volg in die les 
vanaand, mag ons ons posisie vind, wetende dat ons kinders 

van Abraham is, deur geloof in Christus. En, verkry dan 
heerlikheid vir U Eie Naam en eer, want ons vra dit in Jesus 
Christus se Naam. Amen.
52 Ons gaan soort van ’n bietjie terugwys vanaand, vir die 
les van waaroor ons gisteraand gepraat het. Dit was, dat, ons 
gevind het dat Abraham begin, in Génesis die 12de hoofstuk. 
Eintlik, sy naam is genoem in die 11de hoofstuk, toe sy vader 
gekom het daar van Babilon af en hulle gewoon het in—in Ur 
en hierdie…die land van die Galdeërs.
53 En dan vind ons dat, ook, dat God Abraham geroep het, 
net ’n gewone man met die naam Abram. Hy was nog nie 
Abraham nie. En, en Sara: “Sarai,” Sara was nog nie Sara 
nie. So ons vind uit, Sarai en Sara was twee verskillende, was 
twee verskillende name. En Abram en Abraham was twee 
verskillende name.
54 Nou vind ons dat, hierin, het ons hom gisteraand gebring, 
tot by die bevestiging, dat God vir hom die verbond bevestig 
het, hoe Hy vir Abraham sou bewys dat Hy Sy belofte gaan 
hou. Dit word gevind in hierdie 15de hoofstuk van Génesis. 
Dat hoe…En Abraham is uitgeroep teen die aand, om daar te 
vat, ’n kalf of ’n jong verskalf te slag, en ’n bokooi, en ’n ram. 
En ons het daarby gekom gisteraand, hoe die twee vroulikes 
en die manlike. En dan die twee duiwe, of duif en tortelduif, 
wat dieselfde familie is; en het die verteenwoordiging daarvan 
gekry, dat dit altyd genesing voorgestel het. Wat, dit het nooit 
verander nie. Genesing was nog altyd deur geloof. Maar die 
versoening, natuurlik, is verdeel van ’n dierlike lewe tot ’n 
menslike lewe.
55 Nou, in die Ou Testament, wanneer die aanbidder met die 
bloed gekom het. God ontmoet mense net onder die gestorte 
Bloed, die enigste plek wat Hy ooit het of ooit sal. Hy sal jou 
nooit ontmoet met jou geloofsbelydenis nie. Hy sal jou nooit 
ontmoet met jou geleerdheid nie. Hy sal jou onder die Bloed 
ontmoet; dit is die enigste plek. Die hele Israel het onder die 
bloed aanbid.
56 En ons vind daar dan, ook, dat ons gevind het (wat?) 
destyds in die geskiedenis van wat, hoe ’n verbond deur 
mense gemaak is, en ons vind uit aan die Midde Ooste-tipe en 
verskillende maniere wat hulle ’n verbond maak. En hoe ons 
vandag maak, deur hand te skud, ensovoorts, en sê: “Verseël 
dit!” En die Japanese gooi sout op mekaar, vir ’n verbond.
57 En—en met reis om die wêreld heen, en jy vind baie van die 
wêreld nog in dieselfde toestand wat dit in daardie dae was, 
veral in die Midde-Ooste en in die Ooste. Jou Bybel word ’n 
nuwe boek as jy ooit na die Ooste toe gaan, jy sal nooit…daar 
in Jerusalem, Palestina, terug daarin. Jy sal…Die Bybel, Dis 
geskryf in ’n…Ons is ’n Engelse nasie hier, en die Westerse 

mense, wat ’n Engelse boek probeer verstaan, so dis ’n baie 
moeilike ding. As jy teruggaan soontoe, vind jy uit die huwelik 
en alles, en net presies soos hulle dit in die tyd van Christus 
gedoen het. Baie dinge daar het glad nie verander, in hulle 
gewoontes en maniere nie.
58 En nou ons, hierin, vind ons dat wanneer hulle hierdie 
verbond gesluit het in daardie dae, het hulle—hulle dit 
opgeteken op ’n stuk skaapvel, of—of leer. En dan het hulle 
’n dier doodgemaak, en tussen die stukke gestaan. En het dit 
gesny, hierdie verbond van hulle, of in twee, hulle woorde; het 
dit in twee getrek, so. [Broer Branham skeur ’n stuk papier 
in twee—Red.] En wanneer hulle bymekaar gekom het, moes 
hierdie presies net so ooreenstem. Moes bymekaar kom, stuk 
vir stuk, sodat dit nie gedupliseer kon word nie. So daarom 
vind ons dan, dat, in ons les gisteraand, het ons gevind dat wat 
God gedoen het om vir Abraham Sy verbond te bewys.
59 Nou, Abraham, die belofte is gemaak aan Abraham en 
sy Saad na hom. Nie net Abraham nie, maar sy Saad. Nou, 
nou, die saad, natuurlike saad van Abraham, was Isak; maar 
die geestelike Saad van Abraham se geloof, was Christus. Nie 
deur Isak, is die hele wêreld geseën nie; maar deur Christus, 
die Koninklike Saad, is die hele wêreld geseën, want Hy het 
gesterf vir alle volke, alle nasies en alle volke.
60 Nou ons sien hierin ook, in hierdie verbond, dat Hy daar 
gewys het wat Hy sou doen, hoe God Christus Jesus uitmekaar 
sou skeur. En die liggaam is opgewek en sit aan die regterhand 
van God en die Majesteit Omhoog, en die Gees van Christus is 
neergelaat op die aarde.
61 Nou as ons tyd gehad het, sou jy dit kon bewys. Enigiets, 
wat een deel van die Skrif sê, dit gaan die hele pad deur 
die Bybel. As dit dit nie doen nie, dan is daar—is daar iets 
verkeerd. Die Oue was net ’n skadu van die Nuwe, het Dit 
voorafgeskadu. Dan, as jy die skaduwee kry, kan jy redelik 
goed sê wat die Nuwe is. So dis waar Hy was, is, en sal wees.
62 Nou hierdie Gees van Christus wat teruggekom het op die 
Kerk, het weer Johannes 15 presies vervul, waar Hy gesê het: 
“Ek is die Wynstok, julle is die lote.” En dan weer, Johannes 
14:12: “Hy wat in My glo, die werke wat Ek doen, sal hy ook 
doen,” selfde werke, selfde ding. Verder deur die Skrif! “As 
julle in My bly, en My Woord in julle; vra wat julle wil, dit sal 
vir julle gegee word.” Baie dinge wat Christus…
63 “’n Klein tydjie en die wêreld sien My nie meer nie. Die 
wêreld,” die Griekse woord kosmos daar, wat wêreldorde 
beteken: “sien My nie meer nie. Nogtans sal julle My sien, 
want Ek,” Ek synde ’n persoonlike voornaamwoord: “Ek sal 
met julle wees, selfs in julle, tot aan die einde van die wêreld,” 
wat Jesus Christus dieselfde maak gister, vandag, en vir altyd. 

Hy—Hy—Hy bly. Hy het uit die dood opgestaan. “Die wêreld, 
die ongelowige, sal My nie sien nie.” Hulle sal Dit nie herken 
nie. Maar die gelowige sal Hom herken, omdat Hy dieselfde 
Jesus is wat Hy altyd was. Hy het nie verander nie. “Dieselfde 
gister, vandag, en vir altyd!”
64 En nou, en daardie Woord, baie mense probeer Dit uitmaak 
asof Dit nie geïnspireerd is nie. Nou, ek wil nou hier iets sê, het 
sommer in my gedagte opgekom.
65 En ek glo nie dat die preekstoel gemaak is as ’n plek 
vir grappies nie. Hierdie is nie ’n plek vir grappe maak nie. 
Hierdie is die erns. En soos ons die Dag van die Here sien 
verskyn, behoort ons des te meer ernstig te wees.
66 Maar daar is my ’n—’n storie vertel, ’n tyd gelede, van ’n—
’n jong kêrel wat…Dit was by Boston, en hy het weggegaan. 
Hy het ’n goeie moeder gehad, eers, om die storie te begin, en 
die moeder het sekerlik geweet haar seun het ’n roeping in 
sy lewe gehad, om die Here te dien. En dit sal—dit sal enige 
moeder help, behoort te, enige ware moeder, om te weet 
dat hulle seun…dat God hulle vereer het met ’n kind wat 
die Evangelie gaan verkondig. Dit behoort ’n bate vir enige 
moeder se lewe te wees. En so het die arme moeder, alles 
probeer doen wat sy kan, hom weggestuur skool toe, en na ’n 
seminarium, om sy—sy B.A. te kry.
67 En toe terwyl hy weg was, het die moeder ernstig siek 
geword. En toe het sy, soos enige Christen sou maak, het 
hulle die dokter ingeroep. En die dokter…Sy het dubbele 
longontsteking gehad. En die dokter het alles wat hy kon 
doen probeer vir haar, om—om die longontsteking te stop, en 
daar was niks nie. Hy het haar—haar sulfamiddels, penisillien 
gegee, ensovoorts, om—om die kiem dood te maak, en dit 
het nie uitwerking gehad nie. Die moeder het erger geword, 
voortdurend. Toe stuur hulle ’n boodskap na haar seun, wat 
daar ver by Asbury, Kentucky was, na Wilmore Kollege, om 
haar te kom be-…haar te sien omdat sy sou sterwe. En toe die 
volgende oggend, toe die seun besig was om gereed te maak om 
te vertrek, het hulle ’n telegram ontvang: “Jou moeder is baie 
beter. Wag vir verdere oproep.”
68 Omtrent ’n jaar later het die vrou die voorreg gehad om 
haar seun te sien. Hy het teruggekeer op vakansie en aftyd 
van sy skool af. En hy het gesê: “Moeder, ek het gehoor dat 
jy reggekom het,” nadat hulle ’n tydjie van samesyn gehad 
het, soos seun en moeder sou hê. Het gesê: “Ek—ek het nooit 
verstaan presies watter middel die dokter verander het, om 
jou—jou toestand so vinnig te laat verbeter nie.”
69 En sy het gesê: “Seun, dit—dit was nie dit nie.” Sy het gesê: 
“Jy weet waar daardie klein sending is hieronder in die straat, 
daardie mense daaronder wat…”

 Het gesê: “Ja, ek onthou dit.”
70 Het gesê: “Daar is ’n dame wat gesê het dat sy gelei gevoel 
het om hierheen te kom en my te vra of die pastoor vir my 
kan kom bid. En toe het ek vir haar gesê dit is in orde.” So 
het gesê: “Die pastoor het hierheen gekom en dit uit die Bybel 
gelees: ‘As enige onder julle, siek, die ouderlinge roep, en hulle 
met olie salf; oor hulle bid. Die gebed van geloof sal die siekes 
red.’” En het gesê: “Weet jy, hy het dit uit die Skrif gelees, en 
hy het vir my gebid en my met olie gesalf. En—en die volgende 
oggend, was ek soveel beter dat die dokter my laat regop sit 
het. Binne ’n paar dae was ek reg.” Wel, hy het gesê…Gesê: 
“O, prys die Here!” Sy het gesê: “Seun, jy behoort te…”
71 Hy het gesê: “Moeder, jy begin optree soos daardie mense.” 
Het gesê: “Luister, moeder.” Gesê: “Ons het geleer daar by 
die skool dat waar hy daar gelees het, die tweede Skrif wat hy 
gelees het was in Markus 16, waar: ‘Vir hulle wat geglo het sal 
hierdie tekens volg. Hulle sal hulle hande op die siekes lê en 
hulle sal gesond word.’” Het gesê: “Ons het geleer daar by die 
skool dat Markus 16, van die 9de vers af aan, nie geïnspireerd 
is nie.” Gesê: “Jy sien, daardie mense gaan nie skool toe 
nie, meeste van hulle daar. Hulle is ongeleerde, soort van ’n 
ongeletterde mense.” Het gesê: “Hulle—hulle bedoel goed, 
ongetwyfeld.” Maar het gesê: “Ons het by die skool geleer dat, 
van die 9de vers af aan, dit is sommer bygelas, miskien deur 
die Vatikaan of iets, maar,” het gesê: “omdat daardie deel nie 
geïnspireerd is nie.”
72 Die moedertjie het ’n yslike groot: “Halleluja!” losgelaat. 
En toe sê sy…
 Hy het gesê: “Moeder! Wel, wat laat jou dit sê?”
73 Gesê: “Ek het net gedink, seun, as God my kon genees met 
die ongeïnspireerde Woord, wat sou Hy regtig kon doen met dit 
wat regtig geïnspireerd is?”
74 Dus—dus so is die ander beloftes. “Vra enigiets in My 
Naam, Ek sal dit doen.” “As julle vir hierdie berg sê: ‘Beweeg,’ 
en nie in julle hart twyfel nie, maar glo dat wat julle gesê het 
sal gebeur, kan julle kry wat julle gesê het.” “Wanneer julle 
bid, glo julle sal ontvang waarvoor julle vra, en dit sal vir julle 
gegee word.” Sien, Dis alles geïnspireerd, elke stukkie daarvan.
75 Toe Morris Reedhead, ’n baie goeie geleerde, na my huis toe 
gekom het. Hy het die doop van die Heilige Gees ontvang; het 
oor ’n koffietafeltjie in die huis geval. Hy het vir my gesê, gesê: 
“Broer Branham, ek verstaan dat jy was ’n—’n…Jy’s ’n Baptis.”
76 En ek het gesê: “Wel, ek is net georden, die Sending 
Baptiste kerk, as ’n seun; ek behoort nie aan…”
77 Het gesê: “Wel, wat’s hierdie Pinksters met wie jy 
omgaan?”

 Ek het gesê: “Hulle’s maar net mense soos ek en jy.”
78 Hy het gesê: “Wel, luister,” gesê: “dink jy dis die Heilige 
Gees wat hulle het?”
 Ek het gesê: “Sekerlik.”
 Hy het gesê: “Waarom al die geskop en gestamp en 
geskree?”
79 Ek het gesê: “Wel, hulle moet die stoom afblaas deur die 
fluit. As hulle dit nie benut, die wiele laat rol nie.” Ek het gesê: 
“Kry—kry jy hulle ooit maar net om te leer waaroor dit alles 
gaan, in plaas van dit net weg te blaas. Sit dit aan die werk, 
geloof, buite op die straat, probeer om mense in te kry, in die 
Koninkryk van God in.”
80 En hy het gesê: “Wel, ek het hulle dit alles sien doen.” 
Gesê: “Ek sal jou sê waarom ek hier is.” Gesê: “’n Goeie seun 
van Indië,” gesê: “hy het sy geleerdheid en opleiding ontvang.” 
Gesê: “Ek, toe ek gegaan het om te vertrek, hom na die 
vliegtuig te neem, om hom op die vliegtuig te sit, om hom op 
pad te sit terug oorsee, het ek vir hom gesê, ek het gesê: ‘Seun, 
nou het jy jou geleerdheid, terug te gaan na jou mense…’” Ek 
dink hy het gestudeer by…ek nie…Ek dink elektronika.
81 Hy het toe gesê, gesê, toe hy op pad was terug, het hy 
gesê: “Waarom be-…versaak jy nie daardie ou dooie profeet 
Mohammed, en kry ’n ware opgewekte Jesus Christus in jou 
hart nie?”
 En hy het gesê: “Meneer, ek wil jou iets vra.”
82 Nou onthou, dit is van een van die grootste Bybelskole, 
fundamentele skole, hierdie kêrel was een van hulle leraars.
83 Hy het gesê: “Wat sou jou Jesus enigsins meer vir my kon 
doen as wat my profeet kan doen?”
84 Hy het gesê: “Wel,” het hy gesê: “my Jesus kan jou Ewige 
Lewe gee.”
85 Hy het gesê: “My, die Koran beloof dieselfde ding.” Die 
Koran is die Mohammedaanse Bybel, julle weet. Het gesê: “Dit 
beloof dieselfde ding.”
 Hy het gesê: “Wel,” het hy gesê: “ja, ek…”
86 Gesê: “Jy weet, die Koran het niks beloof nie. Mohammed 
het niks beloof nie behalwe—behalwe lewe na die dood.” Hy 
het gesê: “Jesus het julle leraars belowe, dat: ‘Hierdie tekens 
en wonders sou volg.’” Gesê: “Dis wat Jesus gesê het.” En hy 
het gesê: “Ons wag om dit gedoen te sien word, julle leraars dit 
sien voortbring.” Dink daaraan!
87 Hy het vir my gesê: “Net toe,” het hy gesê: “het ek besef 
ek het nie ’n oornagkêrel ontmoet nie. Ek het een geken wat 
geweet het waarvan hy praat.” Hy het dalk onderspeel. Maar 

dis ’n goeie manier van doen, laat die vyand eenkeer so op jou 
spring en dan sal hy weet waarheen om te gaan. Sien? Toe het 
hy gesê: “Ek het besef dat dit nie ’n oornagkêrel was nie.”
88 En dit het gesê, hy het gesê: “Wel, nou kyk hier. Jesus is 
opgewek uit die dood.”
89 Hy het gesê: “Is Hy?” Gesê: “Julle het tweeduisend jaar 
gehad om dit te bewys, en skaars twee-derdes van die aarde 
het ooit van Hom gehoor. Nou wat is die probleem met julle 
mense?” Hy het gesê: “Laat Mohammed uit die dood opstaan, 
en die hele wêreld sal dit binne vier-en-twintig uur weet.” En 
dis reg.
90 Sien, hulle het ’n perd wat by sy graf staan. Ek het dit daar 
gesien. Hulle ruil die wagte omtrent elke vier uur om, verwag 
steeds hy sal opstaan. In tipe daar, kom op ’n wit perd, sien, 
om die wêreld te verower.
91 En so hy het gesê: “Laat—laat hom uit die dood opstaan, en 
die hele wêreld sal dit weet.”
92 Hy het gesê: “Wel, Jesus het wel uit die dood opgestaan.” 
Hy het gesê: “Jou profeet is in die graf.”

 Hy het gesê: “Hoe weet jy Hy het uit die dood opgestaan?”

 Leraar het gesê: “Hy’s in my hart.”

 Hy het gesê: “Mohammed is in my hart ook, meneer.”

 Hy het gesê: “Maar ek het blydskap en vrede.”
93 Hy het gesê: “Meneer, Mohammedanisme kan net soveel 
sielkunde voortbring as wat Christendom kan.” En hulle doen 
dit. Julle behoort hulle te hoor uitroep en skree. Dis reg. “Bring 
net soveel sielkunde voort as wat Christendom kan.” Hy het 
gesê: “Wel, wat het jy bedoel toe jy gesê het dat Jesus al hierdie 
dinge vir julle belowe het?” Dit het gesê: “Ek veronderstel jy 
verwys na Markus 16?”

 Hy het gesê: “Ja, dis een van hulle. Nie algeheel nie, maar 
dis een.”
94 “Jesus het gesê, die laaste Woorde wat Hy vir Sy Kerk 
gesê het: ‘Gaan julle in die hele wêreld in, sien, en verkondig 
die Evangelie, en hierdie tekens sal die gelowige volg.’ Hoe 
lank? ‘Die hele wêreld; elke skepsel. As hulle hulle hande op 
die siekes lê, sal hulle gesond word.’ Die laaste woorde wat Hy 
gesê het, volgens julle Skrif.”
95 Hy het gesê: “Wel, jy sien,” gesê: “dis net…” Gesê: “Jy 
sien, daardie deel is nie geïnspireerd nie.” Het gesê: “Hy het dit 
nie regtig bedoel nie. Dit was nie…”
96 Hy het gesê: “Dit is nie geïnspireerd nie?” Het gesê: “Watter 
soort Boek lees jy?” Gesê: “Die hele Koran is geïnspireerd.” 

Huh! Dis ’n neerlaag van die swakheid van teologie, ’n 
mensgemaakte teologie wat nie die—die Gees het om op te staan 
en die ding te trotseer nie.
97 Soos die Hebreeuse kinders gesê het: “Ons God is in staat 
om ons te verlos uit hierdie vuuroond, maar nogtans sal ons 
nie voor sy beeld buig nie.” Ons het mense met moed nodig. 
Mense wat God geglo het, was altyd moedig en het in die 
bonatuurlike geglo. Mense wat God geglo het!
98 Mnr. Reedhead het gesê: “Ek het die vloer geskop, Broer 
Branham, het so in die stof geskop, en ek kon die man nie 
antwoord nie.” Hy het gesê: “Ek het my daarna in my hart 
voorgeneem om jou te kom sien, en te vra waaroor dit alles 
gaan.” En het gesê: “Hier is ek.” Hy het gesê: “As die Heilige 
Gees…”
99 Gesê: “Broer Branham, my moeder het my skool toe 
gestuur.” En het gesê: “Ek, toe ek my B.A. gekry het, het ek 
gedink daar is presies…”
 Ek het gesê: “Ek weet wat jy bedoel.”
100 Het gesê: “Toe eendag toe ek my B.A. gekry het, het ek 
gedink net daar sou ek Christus vind. Hy was nie daar toe ek my 
Doktorsgraad gekry het nie.” Het gesê: “Ek het genoeg grade, 
eregrade, om jou mure te plak, en waar is Christus in dit alles?”
101 Ek het gesê: “Wie is ek om te sê dat die leraars verkeerd is? 
Maar dis nie waaroor ons praat nie. Dis die Persoon, Christus, 
wat jy moet ken.”
102 Nou hou die man groot veldtogte oral. En Doktor Lee 
Vayle daar, ’n goeie vriend van my, is ook ’n vriend van 
hom. En hy het groot sukses, bid vir die siekes en hou groot 
veldtogte en alles. Dis omdat daardie man geglo het.
103 Nou, sien, die Gees wat in Christus was, die liggaam, 
Jesus wat God was, Emmanuel. Die Heilige Gees, God, het 
neergedaal in Christus en Hy is “God met ons” gemaak. En toe 
is Hy…Dit was om ons te verlos; Sy Bloed gestort.
104 Nou, in die Ou Testament, wanneer die aanbidder gekom 
het en sy hande op sy offer gelê het, en hy die keel afgesny het 
van die…die priester het, of geoffer het. Die aanbidder het 
die offerhande met sy hande vasgehou, en die—die skeur van 
die vlees gevoel, en die lammetjie wat sterf; sy wolletjies wat 
gedoop word met sy bloed, oral oor die gelowige se hande, 
ensovoorts, is opgevang in die vleisskottel, om daar by die 
altaar verbrand te word. Die gelowige het besef dat hy die een 
behoort te wees wat sterf vir daardie sonde, maar die lam het 
in sy plek gesterf. Nou, maar die lewe wat in daardie bloed 
was, kon nie terugkom op die aanbidder nie, omdat dit die 
bloed van ’n dier was, wat geen siel het nie. Maar in…Daarom 
was daar ’n herinnering aan sonde, voortdurend.

105 Maar, nou, Jesus synde Emmanuel, toe was die Lewe van 
God in Hom, en dit kom terug; nie alleen die Lewe van ’n mens 
nie, maar God Self, in die vorm van die Heilige Gees, kom 
terug en maak julle seuns en dogters van God. Dan is julle 
seuns en dogters. En dan wanneer jy die angs en die leed en 
die straf voel waardeur Jesus gegaan het, bespot, Sy bediening 
’n duiwel se werk genoem: “Beëlsebub,” en mee gespot, en 
neergesien op, deur godsdienstige leiers, en weggewys. “Hy het 
na Sy Eie gekom; Sy Eie het Hom nie ontvang nie.” En die 
dinge wat Hy deurgegaan het! En om dan Sy lewe aan die 
kruis op te offer, om dit wat God vooraf geken het te verlos. 
Verlos; terugbring na die punt waar dit—dit vandaan geval het. 
Dan, nou God het dit gedoen ten einde die Heilige Gees terug 
te stuur op die Kerk, dat Dit…die mense, die gelowiges. Dis 
net vir gelowiges.
106 Dit is nie vir ongelowiges nie. Hulle sal dit nooit sien nie. 
Hulle is dood, om mee te begin.
107 Kyk na daardie Fariseërs toe hulle Jesus die einste teken 
sien doen het wat veronderstel was die Messiaanse teken te 
wees.
108 Kyk na Petrus, hy het dit nou geglo. En Natánael het 
dit net daar geglo. Die vrou by die put het dit geglo; blinde 
Bartimeüs. Hulle almal wat dit ontvang het, het dit geglo.
109 Maar daardie leiers het daar gestaan en gesê: “Dis 
Beëlsebub, ’n bose gees, ’n soort blufspel of ’n toertjie.”
110 Jesus het gesê: “Julle sê dit teen My, Ek sal julle vergewe,” 
die offerhande was nog nie gemaak nie: “maar wanneer die 
Heilige Gees gekom het om dieselfde ding te doen, een woord 
Daarteen sal nooit vergewe word in hierdie wêreld of in die 
wêreld wat kom nie.”
111 Waarom kon hulle dit nie glo nie? Jesus het gesê: “Julle 
is van julle vader die duiwel, en sy werke sal julle doen.” Dis 
korrek.
112 Om die Woord te glo, is om die Woord te ontvang en Dit 
Lewe te laat word. Nou, God het daar gewys hoe Hy hierdie 
verbond bevestig het. Dit moet so wees. Die Kerk! Nie ’n 
organisasie nie, nie ’n denominasie nie; maar die indiwidu en 
God het dieselfde Gees geword. Dis God se doel, aan die begin.
113 Adam en Eva was dieselfde gees. Die Bybel het gesê in 
Génesis, in 1:27: “Na die beeld van God…” God is ’n gees. 
“Na die beeld van God het Hy hom geskape; manlik en vroulik 
het Hy hulle geskape,” in die geesvorm wat in God was. En 
Adam moes omsien na die—na die land, net soos die Heilige 
Gees veronderstel is om nou die Kerk te lei. En die mens was 
nog nie in die vlees nie, en hy was beide manlik en ook was hy 
vroulik, want dis dieselfde gees.

114 Toe het God die mens geskape uit die stof van die aarde, 
en hom gemaak in die vorm van die dierlike. Wat, ons is nou 
dierlik, weet ons. Ons—ons is soogdier. En dis die warmbloedige 
dier, en ons is na daardie beeld van dierlike lewe.
115 En toe het God ’n ribbebeen van Adam geneem, nie 
’n…’n Vrou is ’n byproduk van ’n man, nie presies in die 
oorspronklike skepping nie. Hy het ’n ribbebeen geneem. Hy 
het die fisiese geskei, en het die vroulike gees uit Adam geneem 
en dit in Eva gesit. Daar was die man en die vrou.
116 En wanneer hulle uit daardie plekke raak, is hulle uit hulle 
regte toestand. Daar is ’n verdorwenheid iewers. Wanneer ’n 
vrou manlik wil wees, of ’n—of ’n—of ’n man wil vroulik optree, 
is daar iewers iets verkeerd. Hulle is uit hulle regte toestand 
uit.
117 Ons let dit op in Rebekka en—en Isak, wat eie bloedfamilie 
was, sien, maar dit het nou Israel se natuurlike saad getipeer. 
Maar, deur geloof, het Christus op die toneel verskyn, wat nie 
in die natuurlike is nie.
118 Soos die teken wat op was, die Bloed aan die deur van die 
pos, onder in Egipte. Maak nie saak hoeveel van besnydenis, 
hoeveel verbond hulle gehad het nie, die teken moes vertoon 
word of die verbond was nietig. Sekerlik. “Wanneer Ek die 
bloed sien, sal Ek julle verbygaan.”
119 Nou is die teken nie die Bloed nie; dit is die Lewe wat in 
die Bloed was, die Heilige Gees. En dis die…Ek gee nie om 
hoe godsdienstig jy is nie; tensy jy die Heilige Gees ontvang 
het, sal jy tot niet gaan. Dis die enigste manier. Daar is nie ’n 
ander Skrif om enigiets te doen nie, slegs dit alleen. “Bedroef 
nie die Heilige Gees van God nie, waardeur julle verseël is tot 
die dag van julle verlossing,” Efésiërs 4:30.
120 Let nou op, ons het teruggekom, toe het dit getoon dat 
Adam en Eva een was, om die begin. Man en vrou is steeds 
veronderstel om een te wees.
121 Nou, maar toe hulle hulle in die vlees geskei het, was dit 
daar dat Eva geval het. Geval het! Waarom? Om die Woord 
nie te glo nie, elke fase Daarvan. Sommige mense kan een deel 
van die Woord neem, maar nie die res nie. Dit moet alles daar 
wees. Sien? Sien? Sy het net een fase Daarvan betwyfel. En as 
al hierdie siekte en probleme wat ons gehad het, nou gekom 
het deur een vrou wat een fase Daarvan betwyfel het, hoe gaan 
ons enigiets terugkry behalwe deur Dit alles te glo, en Dit alles 
te aanvaar? Dit was hulle…Hulle was beskerm deur daardie 
Woord. Toe hulle geskei het, in die vlees, het hulle geval. Sy 
het geval, deur die woord. Sy, kyk, waarna het sy gesoek?
122 Net soveel mense vandag, hulle wil ’n beter, stylvolle 
manier, ’n makliker manier hê. Hulle wil nie die Ding 

konfronteer wat voor hulle geplaas is nie. As hulle dit doen, 
word hulle uit hulle organisasie gesit, in ekskommunikering 
geplaas, gering geag.
123 Weet julle nie, dat: “Alle mense sal kwaad van julle spreek, 
valslik, om My ontwil. Verheug julle en wees uitermate bly, 
omdat julle loon in die Hemel groot is, want so het hulle die 
profete vervolg wat voor julle was. En almal wat godvrugtig 
lewe in Christus Jesus sal vervolg word.”
124 Nou wat wil ons nog hê moet Hy sê? Duisende Woorde sou 
ons kon, Skrifte, wat daarop betrekking het, sou van Génesis 
tot Openbaring strek.
125 Dat alles wat ons vandag het, in Génesis begin het. Dis die 
saad-hoofstuk. Alle ongeloof en alles het net hier begin. Die 
Kerk het net daar begin. Alles het daar begin. Dis soos twee 
wingerdstokke wat groei, en een wat die ander naboots, en net 
byna dieselfde grootword.
126 Soos Moab en ook Moses. Daar het Israel gekom, klein, 
geen denominasie nie, glad nie ’n nasie nie. En hulle het 
dieselfde offerhande hier in Moab gehad; ’n goeie denominasie, 
al hulle hoogwaardigheidsbekleërs het uitgekom, het dieselfde 
offerhande geoffer. Het probeer om…Hulle biskop daar, 
Bileam, het daar gekom om te vervloek dit wat God geseën het. 
Hulle het gedink: “Hierdie afvallige volk! Hulle het nie eens ’n 
kerktuiste nie, as’t ware. Hulle is sommer rondswerwers.”
127 En Hy het gesê: “Maar hulle het nie daardie uitroep van die 
Koning in die laer gehoor nie. Hy het nie daardie Goddelike 
genesing daar sien te werk gaan, deur daardie slang nie. En 
die—die geslane Rots, om hulle lewe te gee! Die uitroep van die 
Koning in die laer!”
128 Hy het Dit nie gesien nie, daardie verblinde biskop. Maar 
tog, fundamenteel, was hy net so reg soos Moses; sewe altare, 
sewe offerhande, het selfs ’n ram geoffer, wat spreek van die 
koms van Christus.
129 Maar God het niemand nodig om Hom te interpreteer nie. 
Hy is Sy Eie interpreteerder. Hy maak die belofte, dan laat 
Hy dit gebeur, en dis interpretasie daarvan. Niemand hoef dit 
te interpreteer nie. God vra niemand nie. “Die Bybel is van 
geen private interpretasie nie.” Almal probeer sê Dit bedoel 
dit, dat. Laat God vir Homself spreek. Hy is die Een wat dit 
doen. Hy het die belofte gemaak; Hy staan daaragter. Hy doen 
dit, vir gelowiges.
130 Maar ongelowiges ontvang niks nie. Dis nie vir hulle 
nie. Hulle is dood, om mee te begin. Hulle is nooit eens 
verteenwoordig nie. Daar is niks in hulle nie. Hulle is dooie 
doppe. Julle wil nie so wees nie.
 “Wees vervul met die Gees!”

131 Let op, Hy het Eva van Adam geskei, en sy het geval. Adam 
het met haar saamgegaan. Nou: “Adam is nie bedrieg nie.” Eva 
is bedrieg. Maar Adam, die eerste Adam, was ook God se seun. 
En hy het uitgegaan as gevolg van die liefde van Eva, om haar 
te probeer terugbring, omdat hy haar liefgehad het.
132 Christus het dieselfde ding gedoen, om Haar terug te 
bekeer. Waartoe? Die Woord. Wat het die val veroorsaak? Die 
Woord, die Woord nie te glo, die hele Woord nie. En Christus 
het gekom sodat Hy een van ons kon word, Sy Lewe in ons, 
om die Woord voort te sit. “In die begin was die Woord, en die 
Woord was by God, en die Woord was God. En die Woord het 
vlees geword en onder ons gewoon. Dieselfde gister, vandag, 
en vir altyd.” Selfde God! Dis waarom Hy gekom het, om dit 
te doen.
133 Nou vind ons, in die bevestiging, bekeer ons terug na 
Homself, bekeer die verlore kinders wat afgedwaal het in 
hierdie lykshuise; en kom weer terug na die Woord, terug na 
die geïdentifiseerde Woord!
134 Nou daardie Jode, toe Jesus gekom het, kon hulle sê: “Ons 
het die Woord. Ons het die Woord. Hier is wat Moses gesê het. 
Ons is Moses se dissipels.” Jesus, net twaalf jaar oud, wat hulle 
betwis. En toe toe…Sien, dis wat die mens Daaraan doen.
135 Maar Jesus het gesê: “As Ek nie die werke van My Vader 
doen nie, moet My dan nie glo nie. Want, die werke wat die 
Vader My gegee het om te doen, hulle getuig Wie Ek is.”
136 Wie? Enige mens wat deur God gestuur is, God getuig van 
die werke wat Hy hom bestem het om te doen. As dit dit nie 
doen nie, die Skrif dit nie rugsteun nie, laat dit alleen.
137 Selfs in die Ou Testament, het hulle ’n manier gehad om te 
weet of dit waar was of nie. Hulle het hulle daarheen geneem, 
’n dromer, of—of profeteerder, of wie dit ook al was, hulle 
het hulle geneem daar na die Urim Thummim toe. Dit was ’n 
bonatuurlike Lig.
138 God is altyd bonatuurlik, werk in die bonatuurlike. Solank 
as daar ’n God daar is, is daar bonatuurlike, as dit Jehova God 
is.
139 En, as, maak nie saak hoe goed die droom geklink het nie, 
as dit nie op daardie Urim Thummim gereflekteer het nie, dan 
was dit verkeerd.
140 Nou is weggedoen met die ou Aäronse priesterskap, maar 
ons het steeds ’n Urim Thummim. Hierdie is die openbaring 
van Jesus Christus, openbaar Hom in hierdie Woord. En 
enigiets wat teenstrydig is met daardie Woord, is nie God 
nie; teenstrydig Daarmee. Maar God spreek vir Homself. Hy 
identifiseer Homself met Sy Woord.

 Dis waar Jesus Satan oorwin het. “Daar staan 
geskrywe…”
141 Toe het Satan hier teruggekom, en weer ingefladder. Hy 
het gesê: “Ja, daar staan ook geskrywe…” Maar dié keer, toe 
hy kom, het hy ’n—’n hoogspanning getref. Dié keer het dit sy 
vlerke geskroei. Hy het toe afgespring daarvan af.
142 Hy het gesê: “Daar staan geskrywe: ‘Die Mens sal nie van 
brood alleen lewe nie, maar van elke Woord wat uit die mond 
van God uitgaan.’ Gaan weg van My, Satan!” Sien?
143 Let op wat gebeur het. God het Homself nog altyd 
geïdentifiseer deur Sy beloofde Woord. Nou as daardie Fariseërs 
reg terug sou gekyk het, Moses het gesê: “Die Here julle God sal 
’n Profeet laat opstaan soos ek.” Dit was in die Skrif.
144 Maar geen wonder Jesus het die Vader gedank, gesê: “Ek 
dank U, Vader, U het Hierdie verberg vir die oë van die wyse 
en verstandige, Dit geopenbaar aan babas wat wil leer,” nie.
145 Toe Hy vir Petrus gesê het op daardie dag, toe hulle daar 
gekom het. Toe Hy gesê het: “Wie sê die mense is Ek die Seun 
van die mens?”
146 “Een van hulle het gesê U is ‘Elía’, en een het gesê U is 
‘Moses,’ ensovoorts.”
 Hy het gesê: “Maar dis nie die vraag nie. Ek het julle 
gevra.”
 Gesê: “U is die Christus, die Seun van die lewende God.”
147 Hy het gesê: “Geseënd is jy Simon, seun van Jona, vlees 
en bloed het dit nie aan jou geopenbaar nie. Het dit nooit in ’n 
kweekskool geleer nie, niemand het jou dit geleer nie, maar dis 
’n openbaring.” O, goeiste! “Op hierdie rots sal Ek My Kerk 
bou, en die poorte van die hel kan nie Daarteen standhou nie,” 
die openbaring, of die identifikasie van Jesus Christus.
 Hy het gesê: “As Ek nie die werke van My Vader doen nie, 
moet My nie glo nie.”
148 Nou laat ons voortreis. Ons vind Hom…Nou laat 
ons na die 17de hoofstuk gaan. Ons vind Hom hier in die 
17de hoofstuk, waar Hy verskyn het aan Abraham na die 
bevestiging hiervan, getoon het wat Hy gaan doen.
149 En nou, onthou, die Gees kom op…En die Gees wat in die 
Kerk is, die regte Kerk, ware Kerk, God se Kerk, God se mense; 
die Gees wat in hulle is, was op, dieselfde Gees was op Christus 
met ’n belofte: “Die werke wat Ek doen, sal julle ook doen.”
150 Onthou, eenkeer met die kruisiging, net voor dit, het hulle ’n 
doek om Sy gesig gesit, en Hom op die kop geslaan, met ’n riet, 
gesê: “Nou, as U die Seun van God is, as…U is—U is ’n profeet, 
sê hulle vir my. Profeteer, profeet!” Hulle het die stok aangegee: 
“Sê vir ons wie het U geslaan.” Sien daardie duiwel? Sien?

151 Hy het gesê: “Ek verstaan dat U ’n groot 
wonderwerkdoener is. Verander hierdie klippe in brood. Laat 
ek U dit sien doen. Ek sal—ek sal—ek sal U glo as U dit so sal 
doen, hierdie klippe in brood verander. Ek sal glo. Ek sal dit 
doen.”
152 ’n Man het vir my gesê nie lank gelede nie, gesê: “As jy een 
persoon kan bring wat genees is, met ’n dokterssertifikaat!”
153 Ek het gesê: “O, genade, man, bly stil. Goeiste!” Ek het 
gesê: “Ek sal dokters bring by die honderde.”
 Hy het gesê: “Ek het ’n duisend dollar wat vir jou wag, as 
jy dit doen.”
154 En ek het die dokters gebring, met die gevalle. Hy het gesê: 
“Wel, die geld is in…”
155 Ek het gesê: “Ek wil daardie geld vir ’n sendingoffer hê.” 
En hy het gesê…“Iemand wat die Evangelie glo oorsee stuur.”
156 Hy het gesê: “Wel, laat ek ’n dogtertjie vat, en ek en my 
broers staan daarby, en ons sal haar hand sny, en dan genees jy 
dit net daar voor ons, en ons sal jou glo.”
157 Ek het gesê: “Jy het verstandelike genesing nodig.” Dis 
presies reg. ’n Man so van die duiwel besete!
158 Dieselfde een het gesê: “As U die Seun van God is, as U is, 
kom van die kruis af.” O, wanneer die einste Bybel gesê het Hy 
moes aan die kruis hang!
159 Kajafas het gesê: “Ander het Hy gered; Homself kan Hy 
nie red nie.” Onwetend dat dit, maar die grootste kompliment 
wat Hom ooit gemaak is. As Hy Homself gered het, kon Hy nie 
ander gered het nie. Hy moes Homself gee.
160 Sekerlik, Hy het geweet wie Hom geslaan het, maar Hy 
speel nie nar vir die duiwel nie. God is nie ’n nar nie. Hy speel 
nie nar vir die duiwel nie. Sy werke word gestuur na hulle wat 
glo, nie om mee vermaak te word nie.
161 Let op, Hy het hier aan hom verskyn toe hy nege-en-
negentig jaar oud was, en Hy het aan hom verskyn in die naam 
van Almagtige God. Die naam daar, in die Hebreeus, is El 
Shaddai.
162 Nou, God het sewe saamgestelde, verlossingsname. Ons 
weet dit. En jy kan hulle nie van Christus skei nie. Jy kan hulle 
nie skei nie. Christus het elkeen van daardie saamgestelde, 
verlossingsname nagekom. Glo julle dit? [Gemeente sê: 
“Amen.”—Red.] Hy, glo julle Hy is Jehovah-Jireh: “die Here 
se voorsiene offerhande”? [“Amen.”] Wat dan van Jehovah-
Rapha: “die Here genees al jou krankhede”? [“Amen.”] En as 
dit nie op Christus toegepas is nie, dan was Hy nie Jehovah-
Jireh nie. So jy kan dit nie skei nie, die hele ding is verstrengel, 
en klaar. Hy kan nie Jehovah-Rapha wees sonder om Jehovah-

Jireh te wees nie, ook kan Hy nie Jehovah-Jireh wees sonder 
om Jehovah-Rapha te wees nie. “Vir ons oortredinge is Hy 
deurboor, deur Sy wonde het daar vir ons genesing gekom.” 
Daar is geen argument Daaroor nie.
163 Nou ons vind hier, Hy verskyn in die naam van El Shaddai: 
“die Almagtige.” Die…In werklikheid, die woord, die 
Hebreeuse woord shad, s-h-a-d, party spreek dit uit “shade.” 
Shad beteken: “bors,” soos ’n vrou se bors. En Hy het aan 
hom verskyn in die naam El Shaddai, wat in die meervoud 
is, met borste. “Ek is die God-met-Borste. Abraham, nege-en-
negentig jaar oud, wandel voor my! Wees volmaak, glo My 
Woord! Bly net glo! Ek het beloof, op vyf-en-sewentig; hier is 
dit, was—was nou vier-en-twintig jaar sedert Ek jou die belofte 
gemaak het.” En watter—watter gerusstelling behoort dit nie 
vir ’n ou man te gewees het nie, nege-en-negentig jaar oud. En 
sy krag alles weg, en hier staan God voor hom, het gesê: “Ek is 
El Shaddai. Ek is die God-met-Borste.” Amen. “Put jou krag 
uit My. Ek is jou krag.”
164 Soos, soos die Nuwe en Ou Testament, God-met-Borste. 
“Ek is die God-met-Borste, put jou krag uit My.”
165 Soos ’n babatjie wanneer dit siek is, knieserig; siek, swak, 
hy leun teen sy moeder se bors en soog sy krag terug van die 
moeder. Met ander woorde: “Abraham, jy’s maar net ’n baba vir 
My.” Nege-en-negentig jaar oud, dit was geen tyd nie, sy lewe.
166 Onthou net, Jesus is gekruisig, soos gister. Eenduisend jaar 
op aarde—op aarde, is soos ’n dag by God. Sien, net asof Hy 
gister gekruisig is.
167 En let op: “Ek is El Shaddai. Jy is die klein, swak baba. 
Maar leun teen My boesem, My belofte, en soog jou krag van 
My. Ek is die skepper wat die hemele en aarde gehang het, die 
sterre daar oorkant geplaas het. Is enigiets te groot vir God? 
Ek’s El Shaddai, en jy is My kind. Al is jy swak, en Ek laat jou 
so word net om te sien wat jy daaromtrent sal doen. Ek gaan ’n 
voorbeeld maak vir mense hierna, dat die mens My Woord sal 
glo. Ek sal Dit gestand doen. Maak nie saak wat dit verg, hoe 
lank nie, Ek sal dit doen. Ek sal Dit gestand doen. El Shaddai! 
Put jou krag uit My.”

 O, sê jy: “As ek kon glo…”
168 Hy is steeds El Shaddai. Hy is steeds die God-met-Borste, 
Nuwe en Ou Testament. Put net jou krag Daaruit, o, alles 
waaraan jy behoefte het. Die baba, hy is hulpeloos, hy moet sy 
krag uit sy moeder put; dis al manier wat hy sy krag kan kry. 
Dis al manier wat ’n gelowige sy krag kan kry, is put dit uit die 
Woord van God. Dis sy krag, God se beloftes aan hom. Staan 
en glo Dit!

169 En nie alleen word die babatjie hier voorgestel wanneer 
hy siek, knieserig is nie, die moeder hom aan haar—haar 
bors kan sit, en hy sy krag terug gaan drink nie; hy’s tevrede 
terwyl hy soog.
170 Dis die manier met die ware kind van God. Maak nie 
saak wat die skeptikus sê, wat ook al hy glo nie. As jy Dit 
waarlik glo, Jesus kan nie lieg nie. Jy is tevrede dat Dit aan 
jou geopenbaar word. Jy het die belofte, en niks gaan dit 
stop nie. “Op hierdie rots bou Ek My Kerk,” sien, geestelike, 
geopenbaarde Woord van Waarheid.
171 Terwyl gewag word, in jou geloof berus word, neem God 
se belofte. “Ek glo U, Here. U het belowe om my die doop van 
die Gees te gee. Ek berus in U…in geloof. My geloof wat ek 
in U het, put ek uit my bron, as my bron, van—van…vir my 
gesondheid, uit U bron, die Woord.
172 “Die mens sal nie van brood alleen lewe nie, maar uit die 
boesem van God sal hy sy krag soog.” Elke Woord wat uit die 
mond van God uitkom, sal hy sy krag ontvang soos Hy van 
die—die mond van God kom, die Woord.
173 Soos Abraham, Abraham het berus. Nou hy het met 
Sara saamgeleef vandat sy ’n—’n dogtertjie was. Dit was sy 
halfsuster, en hy het met haar saamgeleef en met haar getrou. 
En hy, sy het gehad…Sy was onvrugbaar. Sy het geen kinders 
gehad nie. En hier is sy nou, sy is alreeds…as hy nege-…
nege-en-negentig is. Sy is nege-en-tagtig, nege-en-tagtig jaar 
oud. “Maar, Abraham, berus in die geloof van My Woord. Ek 
sal jou belowe, Ek sal dit doen. Ek’s El Shaddai. Ek is die God-
met-Borste vir My kinders wat glo.” As jy nie wil soog nie, wel, 
moet dan niks meer daaroor sê nie, jy sien. Maar as jy ’n kind 
is, soog jy, berus, in elke belofte!
174 Let op, ware geloof berus op die soliede rots van die 
belofte van God se Woord. Dit verskuif nie. Die ware geloof is 
geanker.
175 Soos in die noorderster, die noorderster is ’n vasmaakpunt 
vir elke skeepskaptein, die kompas wys hom alleen na 
daardie noorderster. En God, die Woord, is elke Christen se 
noorderster, as jy verlore is, en die Heilige Gees is dit wat jou 
Daarheen wys. Dit sal nie na iets anders wys nie. Alle ander 
ismes, ensovoorts, en—en Christendom daarin vermeng, wat dit 
ook mag wees; dis soos die wêreld, wat skuif, dit verander 
daardie sterre, maar dit kan nie die noorderster verander 
nie. Ook kan niks die Woord van God verander nie. Anker 
Daaraan, bly Daarby!
176 Nou, ware geloof verskuif nie deur geloofsbelydenisse en 
mensgemaakte doktrienes, en ongeloof nie. Dit bly reg by die 
Woord, ware geloof in die Woord.

177 En waar kan jy jou geloof in enigiets anders plaas behalwe 
die Woord? As God dit gesê het, hou jou vinger Daarop, Dis 
waar. Dit verskuif nie. En put uit God se boesem-Boek, die 
Bybel, Sy—Sy kenmerke, wat Hy beloof het. Wat Hy beloof 
het, dis Sy Woord. Die Woord bring Ditself voort. Dit moet ’n 
gedagte wees voor Woord, dan Woord; dan word die Woord 
gemanifesteer, en dis waarvandaan jy jou—jou krag put. Deur 
te glo! Deur te glo! Want die skepper…Deur te glo, dat Hy 
was, die skepper wat die wêreld gemaak het.
178 Die Nuwe Testament het gesê, hier: “Soos Moses die 
slang in die wildernis opgehef het, so moet die Seun van die 
mens opgehef word.” Selfde doel. Wat was dit? Hulle het God 
betwyfel, en siekte en probleme het ingetree. En hy het die 
slang omhoog gehou. Waarvoor? Vir hulle genesing en vir hulle 
vergifnis. Dis wat dit was. En brons stel Goddelike oordeel 
voor; en Jesus is daardie slang geoordeel, natuurlik, die brons.
179 Nou, nadat Hy die verbond bevestig het, of die verbond 
aan hom gemanifesteer is, gee dit geloof aan die ware seuns 
van God. Die Woord gee geloof, Een-met-Borste. Dit—dit doen 
iets aan hulle wanneer die—die Woord, of wanneer die verbond 
gemanifesteer word, gee geloof aan die ware seuns van God.
180 Nou ons weet, ons besef dat, hierin, is Hy Elohim genoem. 
Die woord ook, hier in die vertaling, beteken: “Elohim.” 
Dit pas nageslaan, seker te wees. Elohim! En Elohim is die 
“Algenoegsame.” Hy is El Shaddai, Elohim, die God-met-
Borste, die Algenoegsame. Hy het niks van niemand anders 
nodig nie. Hy is jou algenoegsaamheid.
181 Let op, dieselfde word hier getuig, het ek vanmiddag 
opgelet terwyl ek studeer het, in Job—Job. Word Hy “Elohim” 
genoem. En Job is uitgelag, mee gespot; hoe, watter prentjie 
vandag. Maar Job het berus in Elohim se belofte: “Selfs nadat 
die velwurms hierdie liggaam vernietig, tog sal ek in my vlees 
God aanskou, wat ek self sal sien.” Berus in Elohim, maak nie 
saak wat kom nie.
182 Sy vrou het gekom, gesê: “Jy lyk treurig, Job.” En hier kom 
sy troosters aan: “O, sien jy wat met jou gebeur het, ou seun? 
Ek het jou gesê, al die tyd, jy is verkeerd. Sien wat gebeur 
het?” ’n Klomp mense hou daarvan om so op mense af te pak.
183 Job was die beste man van sy dag. Die beste mens wat God 
op aarde gehad het, was Job. Hy het vir Satan gesê: “Daar is 
nie een soos hy nie.” Amen. “Het jy ag geslaan op hom?”
184 Satan het gesê: “Ja, alles kom maklik vir hom. Breek 
daardie heining en laat ek hom kry. Ek sal hom U in U gesig laat 
vervloek.” Hy het alles gedoen wat hy kon, maar hy kon nie.

 Job het in daardie belofte berus.

185 Die kêrels het aangekom, en gesê: “Nou, nou waar is al 
daardie God waarvan jy gepraat het? Uh-huh, kyk wat, jy—jy 
glo Hy is so, kyk—kyk wat gaan nou aan.”
186 Maar hy het steeds in El Shaddai berus, selfs ten spyte van 
sy sere wat op hom uitgebreek het en sy lewe wat so goed as 
gedaan was. Hy het op ’n ashoop gesit, sy sere gekrap.
 Sy vrou het gesê: “Jy…Waarom vervloek jy God nie en 
sterf?”
 Het gesê: “Jy praat soos ’n dwase vrou.” O, goeiste!
187 “Die Here het gegee, en die Here het geneem, geseënd 
sy die Naam van die Here. Ek vertrou op Elohim. Al sou Hy 
hierdie liggaam vernietig, die velwurms dit verteer, tog sal ek 
in my vlees God sien, wat ek self sal sien; my oë sal aanskou en 
nie ’n ander nie.” Hy het voortgekom, in Matthéüs 27, toe die 
heiliges opgestaan, uitgekom en ingegaan het, maar einste…
die stad binnegegaan het. Einste tipe van vandag, steeds 
wagtend, vertrouend op die belofte.
188 Let op na Hy verskyn het in hierdie Naam, die Naam van 
Almagtige God.
189 Nou, kerk, ons mag nou dalk net ’n bietjie doktriene hier 
kry, mag ’n bietjie knellend wees vir julle. As julle dit nie glo 
nie, dit hang van julle af. Ons is net hier, ek gaan net sê wat ek 
dink. Julle het ’n reg om te dink wat julle wil dink.
190 Maar, let op, maar al hierdie dinge was “tipes, skaduwees, 
en voorbeelde,” soos die Bybel gesê het hulle is. Hulle is dit 
almal, en hierdie is. God handel met Abraham op die reis, 
net soos Hy met Abraham se koninklike Saad op die reis sal 
handel. Let op, Hy handel met die Jode op dieselfde manier. 
Dit het alles daarin begin, in daardie belofte van die verbond; 
alle nasies, alle mense.
191 Let op na die verskyning in hierdie Naam van Almagtige 
God. En dit is aan hom geopenbaar dat Hy die Algenoegsame 
is. Hy het geen helpers gehad nie; Hy het nie enige, enige 
sekretarisse nodig gehad nie. Hy was alleen, God. Hy was God, 
alleen. En Hy het aan Abraham verskyn in hierdie Naam, en 
terwyl Hy aan hom verskyn het in hierdie Naam, en Abraham 
herken het Wie Hy was, het Hy Abraham se Naam verander. 
Nou het hy nou gekom by die volheid van glo. Sien waar die 
Kerk gekom het? Ek hoop julle kan tussen die lyne lees. Gekom 
by ’n punt tot waar Hy aan hom openbaar het Wie Hy was, en 
toe het Hy Abraham se naam verander sodat die belofte vervul 
kon word.
 Nou sê julle: “Daar is niks in ’n naam nie.”
192 Waarom het Hy dan Abraham se naam verander van 
Abram na Abraham? Waarom het Hy Jakob se naam verander 
van Jakob: “bedrieër,” na Israel “prins by God”? Waarom het 

Hy Saulus se naam na Paulus verander? Vir seker, sy naam 
beteken sekerlik, sekerlik wel iets. Sekerlik so. As jy nie reg 
vernoem is nie, sal God dit sekerlik verander, as Hy jou geroep 
het. Ja, meneer.
193 Let op, Hy het sy naam nou hier verander, van Abram 
na Abraham, wat “vader van nasies” beteken, het die h-a-m 
bygevoeg, Abraham. So Hy het dit gedoen sodat die volledige 
belofte vervul kon word. En die seun, wat so lank beloof was, 
nou gesien kon word, of, andersins, geopenbaar kon word, toe 
Hy sy naam verander het en nadat hy herken het Wie Hy was. 
Hy kon gewees het, kon gedink het daar was ’n groep van 
hulle; maar hy het herken dat Hy Elohim was, God alleen. 
Maar, toe Hy dit gedoen het, toe het Hy sy naam verander. 
Hy het gesê: “Nou, Abraham, jy word nie meer Abram 
genoem nie, maar, Abraham, want, ’n ‘vader van nasies’ het 
Ek jou gemaak.” Abraham, nou, hy is nou in kondisie. Hy 
is in kondisie na die openbaring van Wie Hy is. Hy is nou in 
kondisie om die seun geopenbaar te sien.
194 Die Seun is gereed om te kom, om geopenbaar te word. O, 
kinders van Abraham!
195 Let op, Hy het Sy boodskapper se naam verander, reg by 
die endtyd. Net by, was nege-en-negentig, daar’s een jaar oor, 
en Hy het sy naam van Abram na Abraham verander. Verander 
sy naam, het die h-a-m bygevoeg, wat “vader” beteken. Hy sou 
’n vader wees, ’n vader van ’n belofte, vader van belofte.
196 O, as jy geestelike onderskeiding het, luister! Na die 
openbaring van Sy Naam, van Wie Hy was, het Hy sy naam 
verander. Nou na die openbaring, nou het Hy die aarde getref: 
“daar is nie ’n groep Gode nie; daar is Een,” nou is dit tyd vir 
die openbaring van die Seun wat beloof is geopenbaar te word 
aan Abraham se koninklike Saad, van die belofte.
197 Kyk, Hy het dit verander van Wesley, Baptis, 
Presbiteriaan, Pinkster. Ek weet nie of ek dit moet sê of nie. 
Julle hoef dit nie te glo nie. Maar ek hoop julle vergewe my, 
want ek wil julle nie seermaak nie.
198 Maar, kyk, daar was nog nooit ’n boodskapper aan die 
kerke van—van God nie, dwarsdeur die hele geskiedenis van 
tyd, wat ooit ’n leier gehad het, sedert die hervorming, soos die 
leier wat ons vandag het nie, Billy Graham, reg, omdat hy na 
die hele wêreld gegaan het. Sien? En, let op, nog nooit het ons 
enige man gehad, enige hervormer…Ons vat Sankey, Moody, 
Finney, Calvyn, Knox, wie dit ook mag wees, Wesley, Luther, 
daar was nie een met die naam wat met h-a-m eindig, tevore 
nie. Die enigste boodskapper wat ons ooit in die kerkeeue 
gehad het, met die naameinde h-a-m; G-r-a-h-a-m, Graham.
199 En Graham is ses letters, en ses is die mens se getal, die 
mens se dag; die mens is geskape, in—in Génesis 1:26, op die 

sesde dag. Maar sewe is God se getal; sewende dag, het God 
gerus. Nie ses nie, toon dat hierdie G-r-a-h-a-m aan die kerk 
wat in die wêreld is, sal wees; maar, A-b-r-a-h-a-m, Abraham 
is sewe letters.
200 Sê: “Daar’s niks in getalle nie.” Dan ken jy nie die getalle 
van jou Bybel nie. Sien? Jy gaan Dit beslis nou verkeerd hê. 
Sekerlik.
201 God word “vervolmaak” in drieë, en “aanbid” in sewe’s, en 
“versoek” in veertigs, en “jubel” in vyftigs, o, wat jy ook al wil 
doen. Al die wiskunde, die Bybel loop in wiskunde.
202 Let op, die sesde is ’n boodskapper wat na die wêreld 
gestuur moet word. En, let op, sewende is God se getal.
203 En let op teen hierdie tyd van die verskyning nou, of die 
openbaring van die Seun. Wanneer die…Dit gaan geopenbaar 
word, die Seun. Hulle het alreeds Sy Naam herken, geweet Wie 
Hy was. Hy is El Shaddai, die Almagtige Elohim. Maar nou 
kom ons daar by die tyd dat die beloofde Seun Homself moet 
openbaar. Die Seun, Isak Self wat beloof is, is gereed om op 
die toneel te verskyn.
204 En Hy kon dit nie doen voordat Hy gestuur en sy naam 
verander het van Abram na Abraham nie, omdat, “hy ’n vader 
van nasies was.” Let op, -ham, h-a-m: “vader, vader van nasies.”
205 Kyk hoe pas dit in by Maleági 4: “Bring die Geloof 
terug, terug na die vaders,” Abraham se Saad teruggebring 
te word na die soort Geloof wat vader Abraham gehad het, 
Sy koninklike Saad. Maleági 4 om vervul te word, is om die 
Geloof terug te bring wat eens destyds in die begin daar was, 
Dit terug te bring na die koninklike Saad van Abraham. 
Dis ’n belofte. Dis presies die belofte. Die Koninklike Saad 
moet geopenbaar word, en deur ’n…deur die Koninklike 
Saad, wat die Koninklike Saad is, van Christus. Christus is 
die Koninklike Saad. En die Saad is die Heilige Gees wat in 
die harte van die mense is wat in God glo, wat Sy Woord 
onderhou, en God werk deur hulle, dra dieselfde Boodskap. “’n 
Klein tydjie en die wêreld sien My nie meer nie, tog sal julle 
My sien; Ek sal met julle wees, selfs in julle. En die werke wat 
Ek doen, sal julle ook doen.” Sien, openbaar dit hier in die 
laaste dae, hoe dit veronderstel is om te kom.
206 Nou, kyk nou na die 18de hoofstuk. Onmiddellik na die 
veranderde naam, verskyn God, om Homself in die vlees te 
openbaar. Nadat die Naam bekend gemaak is, Wie Hy is, 
verskyn God in die vlees. Abraham, een warm dag, net ’n paar 
weke of maande voor Sodom verbrand is en Isak op die toneel 
gekom het. En, let op, Abraham sit buite onder sy eik.
207 En Lot is onder in Sodom, en hulle geniet die plesiere van 
die wêreld. Tog, hy is Pastoor Lot, het waarskynlik ’n gawe 

gemeentetjie daar gehad vir hom. Wat hy ook al gedoen het, 
die Bybel het gesê: “Die boosheid en sonde van die—van die 
tyd het sy regverdige siel verontrus.” So hy moes dit gehad het 
soos ’n klomp moderne Lotte vandag, maar hy het geweet hy 
kon niks daaroor sê nie. So let dan op, daar was hy.
208 Maar Abraham, nadat Hy aan hom geopenbaar is, nou, 
Elohim was Wie met hom gepraat het. Nou sit hy onder die 
eik, en hier kom drie manne, wat loop soos menslike wesens. 
Kyk na die effek van die openbaring, van Wie God was, op 
Abraham gehad het, wat dit aan hom gedoen het. Nadat sy 
naam verander is van Abram na Abraham, het hy drie Manne 
sien kom, en hy het die drie, Een genoem: “my Heer.” Drie 
van hulle, wat Een is. Nie so met nommer ses, Lot, nie; hy het 
twee sien kom, en hy het gesê: “my here.” Abraham se visie en 
openbaring het hom getoon dat Hy die Algenoegsame Elohim 
was. Sy Saad sal dieselfde ding ontvang.
209 Let op hoe Hy Homself geopenbaar het, hoe Hy Homself 
bekend gemaak het, of hy nou reg was of nie. Let op, vir 
diegene wat waarlik glo, watter teken Hy gedoen het. Wat het 
Hy laat gebeur, om aan hom bekend te maak dat dit Elohim 
was?
210 Nou, hy het gesê: “my Heer.” Dis hoofletter H-e-e-r. Enige 
geleerde, julle weet dit; enige geleerde weet dis Elohim, die 
Algenoegsame, Elohim.
 ’n Man het vir my gesê, eenkeer: “Jy glo nie dit was God 
nie?”
211 Ek het gesê: “Ek glo dit beslis. Abraham het gesê Dit was 
God. Hy het met Hom gepraat; hy behoort te weet.” Ja.
212 “O,” het hy gesê: “jy bedoel God staan daardie vlees van 
daardie kalf en eet, en—en drink die melk van die koei, en eet 
mieliebrood, wat jy dit ook al wil noem daar?”
213 Ek het gesê: “Hy het dit gedoen. Wel, jy ken net nie ons 
God nie.” Wel, goeiste, Hy kan sommer…Wel, Hy vat sommer 
uit…
214 Ons is gemaak uit sestien elemente; petroleum, kosmiese 
lig, en potas, en kalsium, ensovoorts, net sestien elemente. Hy 
het dit net saamgevoeg, en daarin geblaas, en het onder in die 
aarde ingestap. Ek is so bly Hy’s daardie soort Vader. Al sou 
die velwurms hierdie liggaam verteer, tog sal Hy jou roep. Hy 
het beloof Hy sal dit doen. Hy is Elohim. Het nog ’n handvol 
gepluk, en gesê: “Kom hier Woodworm,” of wat dit ook al was, 
die Engele: “en kom hierheen. Laat ons heengaan en na Sodom 
kyk, kyk wat aangaan?”
215 En Abraham, na die openbaring, hy het dit gesien en 
hy het geweet dat daar een God is. En hy het dit gesien, en 
hy het gesê: “My Heer, kom opsy, sit, laat ek U voete was.” 

Nou hy het nooit “heer” gesê nie…En, kyk, dis in die—dis 
daar in die hoofletter. Enigeen weet dit. Ek het die Emfatiese 
Diaglot. Sien, dis hoofletter H-e-e-r: “Heer,” Elohim, die 
Algenoegsame. Het gesê: “Laat ek ’n bietjie water gaan haal en 
U voete was, en U ’n stukkie brood gee, dan kan U op U weg 
voortgaan.”
216 Sê, ek raak hier te laat. Ek moet liewer opskud. Ek—ek 
wou kom tot hier, en ek weet nie wanneer gaan ek dit maak 
nie. Verdra my maar net nog ’n bietjie langer, sal julle? 
[Gemeente sê: “Amen.”—Red.]
217 Let op, Elohim, die Algenoegsame, God. En Hy het gesê…
Kyk wat Hy gedoen het.
218 Nou, twee van Hulle begin, hulle het aangehou kyk onder 
na—na Sodom toe.
219 En Hy het gesê: “Dink julle Ek moet dit vir Abraham 
geheim hou?” Hy doen niks voor Hy dit aan Sy profete onthul 
nie. Sien, Hy laat hulle dit weet. En Hy het gesê: “Ek gaan 
dit nie weerhou nie, siende dat hy—hy geseënd is deur God 
en hy die aarde gaan beërwe, ensovoorts. Sy saad gaan wees, 
andersins, gaan vader wees van baie nasies. Ek sal dit nie van 
hom weerhou nie. Ek gaan hom laat weet.” En toe het Hy gesê, 
aan hom begin openbaar.
220 En Hy het gesê: “Abraham,” nie Abram nie. “Abraham, 
waar is jou vrou, S-a-r-a?” Hoe het Hy dit geweet? Wel, net ’n 
dag tevore, was hy Abram, dag of twee tevore. En sy was Sarai, 
en nou is sy Sara. En hy is Abraham. Het gesê: “Abraham, 
waar is jou vrou, Sara?”
 Abraham het gesê: “Sy is in die tent, agter U.”
221 Hy het gesê: “Ek gaan jou besoek volgens die tyd van die 
lewe. En hierdie seun wat beloof is, is gereed om nou op die 
toneel te verskyn. Jy gaan hom hê.”
222 En Sara, by haarself, het soort van gelag, gesê: “Ek wat 
oud is, en weer plesier hê met my heer, en hy oud?” So-iets, so, 
omdat sy—sy negentig was, en hy honderd was. “En nou sou ek 
dit weer kon doen?”
223 En die Engel, boodskapper, God in menslike vlees, het 
gesê: “Waarom het sy gelag?”
224 Dit was ’n bevestiging. Waarom? Het getoon die 
openbaring was reg. Het getoon dat wat hy Hom genoem het, 
Elohim, reg was. Want, Hy was die Woord. Dit was die…
In Hebreërs, die 4de hoofstuk, die 12de vers, word gesê: “Die 
Woord van God is skerper as ’n tweesnydende swaard, en 
onderskei die gedagtes en oorlegginge van die hart.” En toe 
Abraham dit gesien het, toe was hy seker hy kon Hom noem: 
“Elohim.” Elohim, Hy was die Woord: “Selfde gister, vandag, 
en vir altyd.”

225 Let op, toe Jesus, die koninklike Saad van Abraham, op 
die toneel kom, het Hy Homself aan die natuurlike saad van 
Abraham geopenbaar, in dieselfde teken. En hulle het Hom 
genoem: “Beëlsebub.” Dit het hulle verblind, die ongelowiges, 
het hulle verblind en hulle godslastering laat begaan, en hulle 
hel toe gestuur. Maar dit het Ewige sig gegee vir die gelowiges, 
wat tot Ewige lewe bestem was.
226 Let op, Jesus het belowe dat die…in die laaste dae, net 
voor die koms van die Seun van die mens, dat Hy sou kom en 
Homself openbaar, wanneer die dae dat die Seun van die mens 
geopenbaar word, sal hierdie koninklike Saad van Abraham 
dieselfde teken sien. Nou let op, toe Hy gesê het, dis—dis Lukas 
17:28 en 30: “En soos dit was in die dae van Sodom.” Nou, 
Jesus het dit gesê. Ek’s nie verantwoordelik daarvoor nie. 
Hy…Ek is verantwoordelik vir die vertel daarvan, sê wat Hy 
gesê het. Maar, Jesus het dit gesê: “Soos dit was in die dae van 
Sodom, so sal dit wees in die koms, met die koms van die Seun 
van die mens,” let nou op: “in die dae dat die Seun van die 
mens geopenbaar word, wanneer die Seun van die mens aan Sy 
Kerk geopenbaar word.”
227 Soos vir Abraham. Hy was God, Hy het aangehou neerdaal; 
het die verbond bevestig, het herken Wie Hy was, en sy 
naam het verander. Let op, dit het verander net voor Hy op 
die heuwel gekom het, oor Sodom uitgekyk het, net voor die 
beloofde Seun aangekom het.
228 Jesus het dieselfde prentjie gesê. Jesus het dieselfde Bybel 
gelees wat ek lees en julle lees. As julle wil weet wat dit was, 
gaan terug en kyk wat hulle gedoen het in die dae van Sodom. 
Let op, nie soveel in die dae van Noag nie (Hy het vertel van 
hulle onsedelikhede, hoe hulle geëet, gedrink, getrou het, in die 
huwelik gegee is), maar in Sodom.
229 Nou daar is “nie meer water nie,” dit het God belowe 
deur die reënboogteken. Hy het ons ’n teken gegee. Hy gee 
altyd tekens. Die reënboog…Hy onthou Sy tekens ewiglik. 
Altyd getrou daaraan deur die jare, faal nooit om daardie 
reënboogteken te gee nie. Hy gee altyd Sy tekens. Let op.
230 En in daardie teken, het Hy beloof om die wêreld: “nie 
meer met water” te vernietig nie, maar Hy het gesê dit sal 
“brand.” En let op, Jesus sê hier: “Soos dit was in die dae van 
Sodom,” die Heidense wêreld sou vernietig word. Sodomiete!
231 Nou kyk na die sedes van die nasies. Kyk na die sedes van 
’n kerk, net soos Lot. Kyk wat gaan daar onder hulle aan: ’n 
man, G-r-a-h-a-m, hulle aan die wegblaas, daardie politici, 
aan die natuurlike kerk. Nou aan die kerk geestelik…
232 Daar is altyd drie klasse mense. Dis, gelowiges, 
ongelowiges, en skyngelowiges. Hulle het hulle in elke skare. 



JEHOVAH-JIREH 2 29

As julle die druk ervaar het wat ek het, sou julle weet hulle is 
net hier vanaand. So—so, julle, en al drie. Let op, daar het jy 
dit, daar is altyd daardie drie klasse oral.
233 Nou as julle sal sien dat dit dieselfde ding moes wees 
wanneer die Seun van die mens aan die koninklike Saad van 
Abraham geopenbaar moes word, deur Christus (Christus is die 
Koninklike Saad), wanneer Hy geopenbaar word in die laaste 
dae. Nou, posisioneel, is die wêreld presies geplaas, omdat die 
Seun wat in die Ooste opgegaan het, in die Weste ondergaan. 
“En dit was ’n somber dag,” het organisasies, denominasies 
gemaak, “maar teen die aandtyd sal dit Lig wees,” het die 
profeet Jeremia gesê. Nou, en in die dae wanneer daardie Seun, 
Dit agter die wolke van denominasie uitkom, om Homself te 
openbaar, het Hy gesê sal die wêreld geplaas wees net soos 
dit was in die dae van Sodom, en die Seun van die mens sal 
Homself weer openbaar aan Sy mense. Kyk hoe Hy dit aan 
Isak se saad geopenbaar het; kyk hoe gaan Hy dit openbaar 
aan die koninklike Saad, die Koninklike Bruid, die Koningin. 
Die Koningin is die koninklike Saad.
234 Soos God ’n nasie uit ’n nasie uitgebring het, in Egipte, 
bring Hy ’n Kerk uit ’n kerk uit, of ’n Bruid uit ’n kerk uit; 
Kerk uit ’n kerk uit. En die oorblyfsel van die vrou se saad, dis 
wat oorgebly het: “daar is geween en geskree en gekners van 
tande, omdat hulle nie Olie in hulle lampe gehad het, Heilige 
Gees nie,” altyd verteenwoordig. Daar is hulle.
235 Die posisie is reg geplaas. En kyk nou daar bo-op die 
heuwel. Nou, die Kerk, Abraham; Lot; Sodomiete. Die wêreld; 
die kerk; die Uitverkorenes. Die Kerk, die Bruid, uit die kerk. 
Ons is posisioneel reg geplaas. Die wêreld is net in die regte 
swaai daarvoor.
236 Verdraaïng! Alles is verdraai. Dis, ek sê julle, alles is 
verbaster. Hulle…
237 Ek kom aan, het ’n groot bord gesien, gestaan: 
“Bastermielies.” Wel, dis niks goeds nie. Nee. Dit behoort 
julle ateïste te laat spring. Waar God gesê het: “Laat elke saad 
voortbring van sy soort.” En julle kan mielies baster en dit ’n 
mielie maak wat beter lyk, maar jy kan dit nie weer terugplant 
nie; daar is geen lewe daarin nie.
238 En dis wat julle met die kerk gedoen het. Ons het dit mooi 
gemaak, en dit versier met denominasionele tinsel, maar dit 
het geen Lewe daarin nie. Dit kan nie weer daardie Bybel-
getuienis voortbring nie. Sien? Kan nie die getuienis van die 
opstanding van Christus voortbring nie. Dis ’n baster-affêre.
239 Beter geklede mense, beter betaald, groter organisasies, 
ryker, van die Laodicése Eeu, presies. “Ryk, het gebrek aan 
niks; weet nie dat jy ellendig, beklaenswaardig, blind, en arm, 
naak is, en weet dit nie.” As ’n mens geweet het hy is naak, 

kon jy met hom praat. Maar wanneer hy dit nie weet nie, dis 
’n ellendige toestand, jammerlik. Moenie die mense verag nie, 
maar wees genadig. Wat as dit jy was in daardie toestand? Wat 
as die Woord nie aan jou geopenbaar is nie, wat sou jy doen? 
Wat anders sou saak gemaak het, as jou oë so verblind was dat 
jy Dit nie kon sien nie? Dis ’n ellendig gesig.
240 En net presies, posisioneel. Jy kan nie ’n vinger daarop lê 
nie; daar sit dit, net wat Hy gesê het sou plaasvind. “Hierdie 
tekens sou in die laaste dae wees.” Kyk waar sit hulle, net 
presies.
241 Nou let op, verbastering. Julle weet, as enigiets ek…Vat 
jy, soos vat jy ’n—’n—’n—’n donkie, en teel dit met ’n perd, ’n 
merrie, liewer, en wat kry jy? Jy kry ’n muil. Maar daardie muil 
kan nie weer terugteel nie. Sien? God het gesê: “Laat elke saad 
sy soort voortbring.” Nou waar kom jou evolusie vandaan? Jou 
eie projek is veroordeel, wat jy gesê het jy glo. God het gesê: 
“Laat elke saad voortbring van sy soort.” Dit kan nie weer 
terugteel nie. Nee, nee. Hy is klaar.
242 En ek dink ’n muil is een van die—die onnoselste goed wat 
ek ooit gesien het. Jy kan hom niks leer nie. Hy sal daar sit 
met daardie groot lang ore, julle weet, en hy sal wag tot die 
heel laaste oomblik om jou te skop, voor hy doodgaan. Hy 
sommer…
243 Jy kan hom niks leer nie. Dit herinner my…Hy sal daar 
sit, en jy gaan sê hom dinge, herinner my aan sommige mense, 
wat daarop aanspraak maak dat hulle gelowiges is vandag. 
Groot lang ore, sit daar, en: “Die dae van wonderwerke is 
verby. Huh! Huh! Huh!” Hy weet nie waar hy vandaan gekom 
het nie. Hy weet niks Daarvan af nie. Enigste ding wat hy ken 
is een of ander kerkgeloofsbelydenis.
244 Maar laat ek vir julle sê, ek het respek vir ’n volbloed. Man, 
hy kan jou sy stamboek gee. Hy kan jou sê wie sy pa was, wie 
sy ma was, wie sy ouma, oupa was. Hy het ’n stamboek.
245 So is daardie stamboek-Christene, kan dit terugvolg reg 
direk na die Boek van Handelinge en sien waar hulle vandaan 
kom, ’n stamboek-Christen, gebore uit dieselfde Gees, dieselfde 
ding, tree op dieselfde wyse op.
246 Dieselfde vervolgers; donkies en perde wat saam vreet. Dis 
reg. Daar het jy dit. Jy moet dit egter hê. Dit is ’n basterdag.
247 Ek het ’n stukkie gesien in die Reader’s Digest, nie lank 
gelede nie, “Bly vroue hierdie bastervleis en—en goed laat eet, 
hulle kan nie hulle babas kry nie. Hulle verander. Hulle raak 
groter in die skouers, en smaller in die heupe.” Wel, dis, julle 
weet die mens vernietig homself altyd deur beskawing.
248 Kom terug na God toe! Glo God. Kom terug na die 
oorspronklike Saad. Kom terug en glo Dit. Julle het my band 

gelees…julle het my bande, liewer, het hulle gehoor, skat ek, 
oor: Die Oorspronklike Saad en Die Bruidboom, en daardie 
dinge, wat waar is. Die Here weet dit.
249 Hoe daardie dinge voorspel word, maande en maande. Julle 
mense, wat julle hier sien, is net kleinigheid, wat julle sien 
plaasvind. Vra die mense wat saam is, vra of dit ooit eenmaal 
gefaal het. Sê van mense, aardbewings, dinge wat gaan gebeur. 
Die Heilige Gees vertel ons. Is dit reg? [Gemeente sê: “Amen.”] 
Daar is mense wat was…Sekerlik. En van verskillende mense.
250 Soos Marilyn Monroe, lank voor sy dood is. Hulle het gesê 
dat sy selfmoord gepleeg het. Sy het dit nie gedoen nie. Sy is 
dood aan ’n hartaanval. Absoluut.
251 Hierdie man, hierdie vegter. Die Maginot-linie in 
Duitsland. Al daardie dinge, net duisende dinge, perfek in die 
kol, elke slag. Dit kan niks anders as die Heilige Gees wees nie. 
Sien? Sien? Hy het dit belowe.
252 Hy het sewe dinge gegee in 1933, sou gebeur. En nou het 
elkeen van hulle vervul geword behalwe twee dinge, volmaak, 
net presies. Hoedat selfs President Kennedy ingeneem sou 
word. Dis net daar in my boeke nou nog, gesê drie-en-dertig 
jaar gelede, presies. Hoedat die Maginot-linie gebou sou word, 
elf jaar voor dit gebou is. Hoedat Hitler sou opstaan, en—en 
Fasisme, en—en Naziïsme, en almal sou bind in kommunisme, 
en kommunisme sou Katolisisme vernietig. En dit sal, ja, maak 
nie saak wat hulle doen nie. En het getoon, gesê daar sou ’n 
Ekumeniese Raad wees, en hoedat al die kerke bymekaar sou 
kom en die beeld sou vorm genoem die Merk van die Dier. Julle 
sien hulle reg op die pad, sommer nou. Presies reg. Dit moet 
gebeur, omdat dit nog nooit gefaal het so te wees nie.
253 Enigeen wat dit ooit weet, enigeen, vat hulle die wêreld 
oor, dit het nog nooit een maal gefaal nie. Maande en jare 
voor die tyd, dis net volmaak reg in die kol. Dis God onder 
julle, mense; God in ons, die Heilige Gees. Let op, Jesus het 
gesê dat die koninklike Saad geïdentifiseer sou word deur 
dieselfde ding, hier in Lukas die 17de hoofstuk. “O, keer terug, 
O verstrooides, van julle denominasies, na julle eie.”
254 Enigeen van ons kan daardie God glo…As jy in God glo, 
weet jy God genees die siekes. Dis nie ’n kwessie nie. Wel, as 
jy dit nie glo nie…Weet julle, hulle het in daardie dae gesê: 
“Jehova, ons weet Hy kan genees, maar Hy kan nie red nie.” 
Nou: “Hy kan red, maar Hy kan nie genees nie.” Sien, net 
dieselfde duiwel, selfde ding. Hy is beide Redder en geneser. 
Hy is Jehova-Jireh en Jehova-Rapha.
255 O, keer terug! Onthou, Hy het hierdie posisie beloof, van 
alles wat geplaas is op die wyse wat dit nou is, dit wat sou 
plaasvind. Hy het gesê dit sou gebeur, en dit moet gebeur.

256 Mense, ek’s jammer. Ek het julle nou laat gehou. Laat ons 
ons hoofde buig net ’n minuut, ek gaan…Ek sal dit afeindig, 
miskien, môre-aand. Ek het omtrent nog ses bladsye notas hier. 
Buig julle hoofde net ’n oomblik. Wees eerbiedig, almal.
257 Julle verskil dalk van my; julle het ’n reg daartoe. Ek het ’n 
reg om wat ek dink uit te spreek. Ek het die Skrif gehad. Nou, 
maak nie saak wat ek sal sê nie, as God dit nie rugsteun nie, 
dan werk die Urim Thummim nie, dan word dit geweier. Maak 
nie saak hoe goed dit klink, en hoe werklik dit klink nie, die 
Urim Thummim moet dit toon. Die saad moet tot lewe kom. As 
dit dit nie doen nie, dan was dit nie so nie.
258 Nou, vir genesing, ek het julle probeer sê ek’s nie ’n geneser 
nie. Daar is baie manne wat hulleself genesers noem. Dan 
is daar ’n—’n klomp kritici wat manne genesers noem, wat, 
net om te kritiseer. Hulle hart is nie reg met God nie. Sien? 
Enigeen weet dat geen mens ’n ander kan genees nie. God 
genees die siekte. Laat God jou na die dood toe roep, en bid 
soveel jy wil, en die hospitaal gee jou ’n vloeistofinspuiting 
elke dag, en jy sal nietemin doodgaan.
259 As ek vanaand my hand sny, en hier staan met ’n gesnyde 
hand, is daar nie ’n medisyne in die wêreld wat my hand 
kan genees nie. Ons het nie medisyne wat genees nie. Geen 
medisyne genees nie. Enige dokter sal jou dit sê. Dit hou net 
skoon terwyl God genees. Dit kan nie weefsel bou, as ek my 
hand sny nie. En: “O,” sê julle: “ja, Broer Branham, daar is 
medisyne om dit te genees.” Goed, ek wil weet wat dit is.
260 Laat ek julle wys. As ek my hand sny en hier dood neerval, 
sou ’n dokter kon kom en my liggaam balsem en my natuurlik 
laat lyk vir vyftig jaar. My hand toewerk, en my daar neem 
en my ’n inspuiting penisillien gee, elke dag, en oor vyftig 
jaar van nou af sal daardie sny net so wees as toe dit gemaak 
is. As—as medisyne gemaak was om ’n sny te genees, waarom 
genees dit dit nie? Enige medisyne wat ’n sny in my hand 
sal genees, sal ’n sny aan hierdie lessenaar genees, sal ’n sny 
aan my jas genees. As dit ’n sny sou genees, sou dit ’n sny 
genees, maak nie saak waaraan dit is nie. “Wel,” sê julle: “wel, 
medisyne is gemaak vir mense.” Nou waarom genees dit dan 
nie? “Wel,” sê julle: “die lewe het uit jou uitgegaan.” Dan is 
daar iets anders buiten die medisyne wat genees.
261 Dis lewe, sekerlik, en lewe is God. Sekerlik, dit is. Tog, 
sommige is sondaars, is verdraai daardeur, maar tog is jy 
na die beeld van God. En die lewe wat jy het wat God dit 
vir jou gegee het. Julle weet dit; nee, omdat God die geneser 
is. Lewe is die geneser. Glo julle dit, sien. Soveel gesien wat 
gedoen is!
262 Nou laat ons Hom net aanneem, sal julle nie? Voor ons dit 
doen, ek wonder hoeveel hierbinne is oortuig, voor…As julle 

nuwelinge hier is, nooit tevore hierbinne was nie, dat julle glo 
Hy is die Seun van God? En hierdeur, die Boodskap vanaand, 
die Woord alleen, voor Hy selfs enigiets doen, dat julle Dit 
glo, en julle wil hê ek moet aan julle dink in gebed, steek julle 
hande op. Sal julle? O! God seën julle. O, goeiste! Drie- of 
vierhonderd hande. God seën julle.
263 “Geloof kom deur gehoor, gehoor van die Woord.” Waarom 
ek dit gesê het, die Saad sal guns vind by God. Ek dink nou, in 
plaas van—van net ’n gebedsry hierheen te roep, sal ek julle net 
laat bid.
264 Laat ek julle eers ’n Skrif gee. Met wat ons doen, dit moet 
Skriftuurlik wees. Moet Skriftuurlik wees! God sal niks anders 
eer nie. God sal nie ’n leuen eer nie; julle weet dit. Julle—julle 
sou dit nie aan Hom kon toeskryf nie. Hy eer nie leuens nie. Hy 
eer net Sy Woord. Maar Hy het belowe dat: “My Woord sal nie 
leeg na My terugkeer nie. Dit sal bereik waarvoor Dit bedoel 
was.” En ons sien die Woord wat vandag toebedeel is. Maak 
nie saak hoeveel ongeloof in die laer opstaan nie, God sal Sy 
Woord eer wanneer Hy geloof vind om Dit mee te eer.
265 Nou iewers in die gebou, wil ek hê julle moet hierdie Skrif 
neem. Hebreërs die 3de hoofstuk, meen ek is dit. Die Bybel het 
gesê dat: “Hy’s die Hoëpriester, juis nou, wat geraak kan word 
deur die gevoel van ons swakhede.”
266 En julle wat julle hande opgesteek het, ek wil hê julle, 
sodra die diens hier by die afsluiting kom, wil ek hê julle 
moet naderkom en hier om staan en voor gebid word, 
Christus as julle Verlosser aanneem. Vind julle weg na een 
of ander goeie kerk hierrond. Maak nie saak waar dit is nie, 
iemand wat die Evangelie verkondig, gaan na hulle toe en 
vra om Christelike doop. En die pastoor sal jou daarvandaan 
verder neem. Hy is God se man. Hy’s geroepe om God se man 
te wees, hy sal—hy sal jou daarvandaan verder neem. Net, as 
ek in hierdie stad was, sou ek aan een van hierdie kerke hier 
behoort het. Ek sou na hulle kom, hulle wat die Evangelie 
glo. Ek sou daar wees. Sekerlik, ek sou myself met hulle 
identifiseer het. Wel, dis wat julle behoort te doen, en dis wat 
julle behoort te doen.
267 Nou, as Hy die Hoëpriester is wat geraak kan word deur 
die gevoel van ons swakhede, nou Hy’s dieselfde gister, 
vandag, en vir altyd, daarom sal Hy dieselfde moet optree as 
wat Hy gister het.
268 Nou kyk, ’n vroutjie het Sy kleed aangeraak, eenkeer, en 
Hy het omgedraai en geweet wat sy gehad het, en het vir haar 
gesê haar geloof het haar gered. En sy het gevoel, binne-in 
haar; sy het nooit enige moeite gedoen om dit te bewys nie. Sy 
hoef dit nie te bewys nie.

269 Jy bewys nie dinge nie. Jy glo God. Sien? Jy bewys God 
glad nie. Jy kan nie bewys, om jou lewe te red, daar’s ’n God 
nie, net hier uitgaan en sê: “Laat ek Hom sien,” nie. Sien, jy 
moet Hom glo.
270 Die hele wapenrusting van God is bonatuurlik. Liefde, 
blydskap, geloof, lankmoedigheid, geduld, sagmoedigheid, 
sien, alles bonatuurlik. Ons kyk na dinge wat jy nie met jou 
natuurlike oog kan sien nie.
271 En Christus is vanaand hier. Hy het dit belowe. “Waar ook 
al twee of meer vergader is in My Naam, daar is Ek in hulle 
midde. Daar is Ek!” Weer die “Ek,” Hy is hier. Nou: “Hy’s 
dieselfde gister, vandag, en vir altyd.”
272 Bid julle, en sê: “Here Jesus, ek is siek,” of waaraan jy 
ook al behoefte het. “Ek—ek is behoeftig, en ek—ek wil hê U, 
dierbare God, moet my genadig wees, en my genees en my 
gesond maak. En nou as ek genoeg geloof het, Here, om U aan 
te raak…Ek—ek weet dat Broer Branham my nie ken nie. Ek is 
’n vreemdeling. En ek weet hy ken my nie. Nou, as—as daardie 
man my die Waarheid vertel het, wat ek glo dit is, omdat dit reg 
uit U Woord kom. Ek het Dit gelees, ek sien Dit lyk net perfek 
reg. Bevestig Dit nou. Ek maak daarop aanspraak om ’n Saad 
van Abraham te wees, deur Christus, maak ek aanspraak om 
die koninklike Saad te wees, wat glo in Jesus Christus, die 
Koninklike Saad. En ek glo om deel te wees van Sy Bruid, Sy 
Kerk, vir wie Hy kom. En ek is siek en behoeftig. Asseblief, Here 
Jesus, laat ek U kleed aanraak. En be-…en bevestig dit vir 
my deur deur Broer Branham te praat, waar Hy beloof het dit 
sal wees ‘soos dit was in die dae van Sodom.’ Laat my net…
laat hy my sê waaraan ek dink, voor bid, wat ek wil hê, wat my 
behoeftes is, iets oor my.” Doen julle dit, doen dit net.
273 Hemelse Vader, nou dis alles in U hande. Nou dit is al wat 
ek kan doen, of enige ander mens, kan net sê wat U Hier gesê 
het, die Waarheid. Nou bevestig dit, Here, om die Waarheid 
te wees. Ek het van U gepraat. Spreek dat ek die Waarheid 
gepraat het. In die Naam van Jesus Christus. Amen.
274 Ek wil hê julle moet net—net glo, net geloof hê. Nou moenie 
enigeen rondbeweeg nie. Sit net heel eerbiedig. Ek wil hê 
julle moet julle indink, staande voor julle, iewers hierbinne, 
Christus, opgewek uit die dood; het eenmaal regdeur die 
muur gekom, brood geëet, gesê: “Voel aan My, Ek’s vlees en 
beendere,” en het reg voor hulle verdwyn. Nou Hy—Hy het 
belowe dat Hy weer sou verskyn in die laaste dae, in die vorm 
van menslike vlees, in julle vlees, soos Hy gedoen het in die 
dae van Sodom. God, wat Christus was, gemanifesteer in vlees, 
nou in Sy Kerk, Sy Bruid. Sien, hulle kom bymekaar. Dis ’n 
eenwordingstyd. Kerke verenig, nasies verenig, en die Bruid en 
Christus verenig. Sien, dis eenwordingstyd.



JEHOVAH-JIREH 2 35

275 Nou glo net, eenvoudig. Moenie op julle senuwees probeer 
raak en iets forseer, omdat jy niks kry nie. Sê net—net nederig: 
“Here, ek glo.” Doen iemand dit net. En nou ek…
276 Hoeveel sit voor my, veral…Nou, ek ken hierdie manne 
hier, en hierdie hier. Ek ken ’n paar wat hier sit. Wat van net 
hier, sommer reg voor my? Laat ons konsentreer op hierdie 
groepie reg hier iewers. Hoeveel het nog nooit gesien Christus 
maak Homself so bekend nie, deur…Laat ons julle hande 
sien: “Het dit nog nooit gesien nie.” Ek skat almal het dit al 
gesien. Goed.
277 Bid julle nou. Wees nou net eerbiedig. Ek weet nie of Hy 
sal nie. Ek kan dit nie sê nie. Dit hang van Hom af. Sal dit julle 
laat glo, werklik sterk? Die Here hoor dit. Hy weet alle dinge.
278 Die man wat net daar sit, wat ly aan ’n breuk. Glo jy dat 
God daardie breuk sal genees? Glo jy? Ons is vreemdelinge vir 
mekaar, veronderstel ek, ek en jy. Ek ken jou nie. Ek het jou nog 
nooit gesien nie. Maar as dit is waarvoor jy gebid het, steek jou 
hand op. As dit reg is, steek jou hand op, hierdie man wat sit…
279 Glo julle dat—glo julle dat toe Andréas vir Simon vertel 
het om te kom kyk dat hulle die Messias gevind het, en toe hy 
nadergekom het in die Teenwoordigheid van die Here Jesus? 
Omdat jy nou in kontak is met Iets, jou gebed. Sien, Hy het vir 
hom gesê wie hy was. Glo jy God kan vir my sê wie jy is? As 
jy dit sal glo, kan Hy dit doen. Sal dit jou aanmoedig om met 
jou hele hart te glo? Sal dit ook so wees vir die res van julle? 
[Gemeente sê: “Amen.”—Red.]
280 Nou die man het sy hande opgesteek, dat wat ook al vir 
hom gesê is…Ek weet nie; ek sal die band moet speel, sien. 
Wat dit ook was, was reg. Is dit reg, meneer? [Die broer sê: 
“Amen.”—Red.] Goed. Wat dit ook al was, is reg.
 Mnr. Shepherd, glo met jou hele hart. “As jy kan glo.”
281 Nou dis niks meer as wat Hy gesê het: “Jou naam is 
Simon, seun van Jona” nie. Nou as julle maar net sal glo, dis 
al wat nodig is. Sien? Nou wat is dit? Hy het dit belowe. Hy het 
daardie belofte gegee. Dit toon dat Hy hier is. Nie net ek nie; 
Hy is in julle. Hy is in Sy Liggaam van gelowiges.
282 Dametjie, wat huil en bid, met jou hoof gebuig. Ly aan ’n 
kanker. As jy nie sal vrees nie, en sal glo, sal God jou gesond 
maak as jy dit kan glo. Sy gaan dit mis, vir seker. Mev. Hood, 
glo nou met jou hele hart, dat Jesus Christus jou gesond maak, 
en jy kan hê waarvoor jy gevra het. Nou gaan jy dit glo met jou 
hele hart? Amen.
283 Net daar langs jou sit ’n dame wat maagprobleme het, 
hartprobleme, komplikasies. As jy met jou hele hart glo, kan jy 
jou genesing kry. Glo jy met jou hele hart, sal dit aanvaar? Glo 
jy? Goed.

284 Daardie man daar met aambeie, glo jy dat God daardie 
aambeie kan genees en jou gesond kan maak? Staan op.
285 Wat het jy daarvan gedink, wat daar langs hom sit, met ’n 
breuk? Glo jy dat God daardie breuk kan genees en jou gesond 
kan maak?
286 Die dame net langs jou arm daar, ly aan hoofpyn. Dis nou 
weg. Is dit nie? Sien, jou geloof het dit gedoen. Dis al wat jy 
hoef te doen, is net glo.
287 Hier is ’n dame hier met diabetes. Glo jy God sal jou 
gesond maak, dame, wat daar sit met diabetes? Glo jy God kan 
my sê wie jy is? Glo jy? Mev. Robinson. Dis jou naam.
288 Sit jou hand daar op hom daar vir daardie breuk, miskien 
sal God hom ook gesond maak. As jy dit sal glo! Sal jy dit 
doen? Goed, meneer.
289 Die dame wat langs jou sit, lê jou hand op haar, meneer, 
sy het neuritis. Glo jy dat God die neuritis sal genees en jou 
gesond sal maak? As jy dit glo, kan jy ook jou genesing hê. Jy 
moet dit glo.
290 Nou dis bevestiging. God het die belofte gemaak, nou 
hoeveel glo dat Christus hier is? Glo julle dit? Nou, julle almal 
wat wil, in Sy Teenwoordigheid nou, wat genade van Hom wil 
hê, wat genade vir jou siel wil hê, en jy wil Hom nou aanneem 
terwyl jy reg in Sy geïdentifiseerde Teenwoordigheid is. Nou 
ek…
291 ’n Man mag hier inkom met spykermerke aan sy hande, 
en doringmerke en sê: “Ek is die Here.” Enige ou huigelaar 
kan dit doen. Maar, die Lewe! Die Here Jesus se liggaam sit 
aan die regterhand van die Majesteit; wanneer Hy kom, is tyd 
nie meer nie, wanneer daardie liggaam terugkeer na die aarde 
toe. Maar Sy Gees is hier, Sy Lewe getuig dat Hy hier is. Sien? 
“Ek sal met julle wees, selfs in julle, tot aan die einde van die 
wêreld.”
292 En julle wil nou genade van Hom hê, sal julle net staan 
vir ’n woord van gebed? Regoor die gebou, julle wat…waar 
julle ook al is, sal julle staan? God seën julle, daar ver agter. 
Dis reg, bly net staan. Staan net op julle voete, dis al wat ek 
wil hê julle moet doen. Staan net op vir ’n minuut, vir gebed. 
As julle vir Hom sal staan! As julle julle nou vir Hom skaam, 
sal Hy Hom vir julle skaam voor die Vader; en as julle—as 
julle gewillig is om Hom nou te bely, sal Hy julle bely voor 
die Vader. “Ek wil Christus nou as my Verlosser aanneem. 
Ek wil hê Hy moet my net nou met Sy Gees vervul. Ek wil 
Hom hê.” Bly net ’n oomblik staan, vir gebed, sal julle. Staan 
op. Dis reg. Ek wil…Ek voel gelei om dit te doen, te maak 
die al-…Dis ’n altaaroproep. Staan op. Ons het geen altaar 
om na toe te kom nie; jou hart is die altaar. Trek net al die 

ongeloof opsy, en weet dat Hy nou hier is. Staan op op julle 
voete, julle wat Christus net nou wil aanneem, in die Goddelike 
Teenwoordigheid wat julle voel, wat nou bevestig is.

 Nou laat ons ons hoofde buig.
293 Here Jesus, hulle is U s’n. U het gesê: “Niemand kan na 
My toe kom, tensy My Vader hom trek nie.” En nou volgens 
die wetenskap, sou hulle nie eens hulle hand kon oplig nie; die 
wet van swaartekrag sê ons hande moet afhang. Maar daar is 
’n lewe in hulle, en daardie lewe is gebring na aan die Ewige 
Lewe, Chistus. En hulle het ’n besluit geneem in hulle hart, 
dat hulle klaar is met die wêreld. En hulle het hulle hande 
opgesteek en op hulle voete gestaan, die wet van swaartekrag 
oorkom, dat daar lewe daarin is. So oorkom ons die wet van 
die wêreld en ongeloof!
294 In die Naam van Jesus Christus, is hulle U s’n. Hulle is 
liefde-gawes van die Evangelie. Hulle is aandenkings aan die 
Boodskap, vanaand, en die…U groot Teenwoordigheid by 
ons. Plaas hulle name in die Lam se Boek van die Lewe, Daar, 
Here. Ons bid dat—dat elkeen van hulle Daar sal wees, as U 
kinders, U geliefdes.
295 Vul hulle met die Heilige Gees van God, in hulle harte. Mag 
hulle lewens so gelaai wees met die Krag van die Almagtige 
God, dat nederigheid en liefde en goedheid en sagmoedigheid 
uit hulle sal vloei, en ’n ywer om ander gered te sien, wat 
eenmaal in hulle toestand was. Skenk dit, Here.
296 Enigste ding wat ons kan doen Here, is om te glo. En hulle 
het gestaan as ’n getuienis van hulle geloof. En nou met my 
geloof en hulle geloof, saam, lê ons dit op U altaar, deur die 
geloof. En hulle is die offerhande wat daar lê, wat wag vir die 
geofferde Seun van God om hulle in Sy Koninkryk te aanvaar. 
Skenk dit, Here. Mag hulle sommer nou U s’n wees, in die 
Naam van Jesus Christus.
297 Nou julle wat aan Hom glo met julle hele hart, wat staan, 
steek julle hand op, sê: “Ek glo Hom. Ek neem Hom net nou 
aan as my Verlosser, en ek verlang die doop van die Heilige 
Gees.” Steek op jou hand. God seën julle.

 Julle kan nou maar sit.
298 En ek wil hê julle moet julle weg vind na een of ander kerk, 
nou, onverwyld.
299 Môre-aand gaan ons ’n—’n byeenkoms hê vir die doop van 
die Heilige Gees, môre-aand, net hier by die gebou. Nou, daar 
is ’n klomp fanatisisme wat hulle die doop van die Heilige Gees 
noem, maar dit beteken nie daar is nie ’n werklike Heilige Gees 
nie. Daar is ’n ware egte Heilige Gees van God, nietemin. En ek 
glo Hy sal ons hier ontmoet môre-aand.

300 Nou, hoeveel in die gebou is oortuig dat ons by die endtyd 
is? [Gemeente sê: “Amen.”—Red.] Hoeveel is oortuig dat hierdie 
die Waarheid is, die Woord veronderstel is om so te wees in die 
laaste dae? Steek jou hand op. [“Amen.”] Hoeveel van julle is 
gelowiges? Wuif julle hande. [“Amen.”] Goed. Jesus het hierdie 
Woorde gesê: “Vir hulle wat geglo het sal hierdie tekens volg, 
as jy ’n gelowige is.”
301 Nou hoeveel het behoefte aan Christus in jou liggaam? 
Steek julle hande op. Goed, julle gelowiges wat langs hulle sit, 
lê julle hande op mekaar. En soos jy in jou kerk bid, dis hoe jy 
hier bid. Moenie vir jouself bid nie. Bid vir hulle; hulle bid vir 
jou. En die Bybel het gesê: “Hulle sal hande op die siekes lê, 
hulle sal gesond word.” Nou bid julle soos wat julle bid, en met 
’n belofte.
302 Here Jesus, hulle is U s’n. Ontvang hulle in U Koninkryk. 
En genees elkeen, Here; en hierdie sakdoeke. In die Naam van 
die Here Jesus Christus, skenk dit, Here. Satan het sy houvas 
verloor. Mag die Krag van die Almagtige God elkeen genees. 

